
           ᔪᓚᐃ 22, 2016 

ᓄᓇᕗᑦ ᒪᓕᒐᓕᐅᖅᕕᖓ 

ᑎᑎᖅᑲᕐᓂᐊᕐᕕᐊ 1200 

ᐃᖃᓗᐃᑦ, ᓄᓇᕗᑦ 

X0A 0H0 

 

ᑐᕌᖅᑐᖅ:  ᔪᐊᔾ ᖁᓚᐅᑦ 

ᐅᖃᖅᑎᐅᔪᖅ ᒪᓕᒐᓕᐅᖅᕕᒻᒥ 

 

ᔪᐊᔾ ᖁᓚᐅᑦ; 

 

ᐱᔭᕆᐊᖃᕐᓂᕋ ᒪᓕᑦᑐᒍ ᑐᓂᓯᕗᖓ ᒪᓕᒐᓕᐅᖅᕕᒻᒧᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ ᓄᓇᕗᒧᑦ, ᐅᖃᐅᓯᖃᖅᑐᓂᒃ ᐊᑐᓚᐅᖅᑕᓐᓂᒃ ᐄᐳᕈ 1, 2015-ᒥᑦ ᑕᐃᑯᖓ ᒫᑦᓯ 

31, 2016-ᒧᑦ. 

 

ᓱᓕᓪᓗᓂ ᑎᑎᕋᖅᑐᖅ, 

 

ᐃᒪᐃᓐ ᑮᓇᓐ ᐸᖕᔅ 

ᓄᓇᕗᒥ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 

ᔭᓗᓇᐃᒥ: 867-669-0976  ᐊᑭᖃᓐᖏᑦᑐᑦ: 888-521-7088  ᓱᑲᔪᒃᑯᑦ 867-920-2511  admin@ipp.nu.ca 

 

ᐊᓪᓚᕝᕕᖓᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ 

ᓄᓇᕗᒥ 

ᑎᑎᖅᑲᓂᐊᖅᕕᖓ 382 

ᔭᓗᓇᐃ ᓄᓇᑦᓯᐊᖅ 

ᐃᓗᓕᖏᑕ ᓇᓂᑦᑎᓯᖏᑦ 

           ᒪᒃᐱᒐᖓ 

 

 ᑲᒥᓴᓇᐅᑉ ᐅᖃᐅᓯᖏᑦ         3 

 ᑕᑯᔪᓐᓇᕐᓂᖅ ᑐᓴᒐᒃᓴᖁᑎᓂᒃ ᐊᒻᒪ ᓴᐳᔾᔨᓂᖅ  

 ᖃᓐᖑᓇᖅᑐᓂᒃ − ᓇᐃᓈᖅᓯᒪᔪᖅ ᓇᓗᓇᐃᖅᑐᐃᔾᔪᑎ     11 

 

  ᑕᑯᔪᓐᓇᕐᓂᖅ ᑐᑭᓯᐅᒪᔾᔪᑎᓂᑦ       11 

 ᓴᐳᔾᔨᓂᖅ ᑲᓐᖑᓇᖅᑐᓂᒃ        12 

 ᑐᒃᓯᕋᖅᑐᖃᖅᑎᓪᓗᒍ ᐱᕙᓪᓕᐊᒍᑏᑦ      13 

 ᐱᓕᕆᐊᕆᒋᐊᓕᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ  

 ᑲᒥᓴᓇᐅᑉ         14 

 

 ᐊᕐᕌᒎᓚᐅᖅᑐᑦ ᕿᒥᕐᕈᓗᒍ        16 

 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᕕᓃᑦ       18 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-091      18 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-092      19 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-093      20 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-094      21 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-095      22 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 15-096      23 

 ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖅ 16-097      25 

 

 ᐊᓯᔾᔨᖅᐸᓪᓕᐊᔪᑦ ᐊᒻᒪ ᐱᔾᔪᑎᑦ− ᓯᕗᒧᑦ ᓅᑉᐸᓪᓕᐊᓂᖅ     27 

ᑲᒥᓴᓇᐅᑉ ᐅᖃᐅᓯᒃᓴᖏᑦ 

 

 

ᐃᒪᓐᓇᐃᖅᑰᔨᓕᕐᒪᑦ ᐱᔭᕇᑐᐊᕌᖓᒃᑭᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᒃᑲ ᓄᑖᒥᒃ 

ᓴᓇᔭᕆᐊᖃᓕᖃᑦᑕᕋᒪ ᓲᕐᓗ.  ᐊᕐᕌᒍᒋᔭᕗᑦ ᑕᐃᒪᐃᑦᑎᐊᕆᕗᖅ.  ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

2015-2016 ᐱᓕᕆᐊᒃᓴᖃᖅᑐᒻᒪᕆᐅᓚᐅᖅᐳᒍᑦ ᐅᓄᖅᑐᒻᒪᕆᖕᓂᒃ ᑐᒃᓯᕋᖅᑐᖃᓚᐅᕐᒪᑦ 

ᕿᒥᕐᕈᖁᔨᓪᓗᑎᒃ, ᑎᑎᕋᕐᕕᕗᑦ ᐅᓄᖅᑐᓂᒃ ᐊᐅᓚᑦᑎᔾᔪᑎᓂᒃ ᐱᔾᔪᑎᖃᖅᓯᒪᕗᑦ ᐊᒻᒪᓗ 

ᐱᓕᕆᐊᖑᔪᑦ ᑕᒪᒃᑯᐊ ᐊᑯᓂᑲᓪᓚᕈᓗᒃ ᐱᓕᕆᔭᕆᐊᖃᖃᑦᑕᖢᑎᒃ. 

 

ᓄᕕᐱᕆᒥ ᐅᓂᒃᑳᓕᐊᓂᒃ ᕿᒥᕐᕈᑎᓪᓗᒋᑦ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᓪᐅᖅᑎᓪᓗᒋᑦ, ᑲᑎᒪᔨᕋᓛᑦ ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᒪᔪᑦ ᐅᓄᑲᓪᓚᒃᑐᓂᒃ ᐱᓕᕆᖁᔨᓚᐅᖅᑐᑦ.  

ᐱᔭᕇᑦᑎᐊᕈᒪᔭᐃᓐᓇᕋᓗᐊᒃᑲ ᐊᑐᓕᖁᔭᓕᐊᖑᓯᒪᔪᑦ ᐱᓕᕆᐊᒃᓴᒃᑲ. ᐱᓪᓚᑦᑖᖅᑐᖅ ᑕᑯᓐᓇᕐᓗᒍ, 

ᐊᒃᓱᕈᕐᖢᖓ ᐱᓕᕆᑦᑎᐊᕋᓱᒃᑲᓗᐊᖅᑎᓪᓗᖓ, ᐊᑕᐅᓯᕐᒧᑦ ᐃᓄᖕᒧᑦ ᐊᒃᓱᕈᕐᓇᓗᐊᓕᕐᒪᑦ ᐱᕕᑭᓗᐊᕐᓇᖅᓯᖕᒪᑦ.  

ᐊᑕᐅᑦᑎᒃᑯᓪᓗ ᑎᑎᕋᕐᕕᐅᑉ ᐋᖅᑭᒡᓱᖅᓯᒪᓂᖓ ᐊᓯᔾᔨᖅᓯᒪᓕᕐᖢᓂ ᐅᓪᓗᐃ ᐃᓚᐃᓐᓇᖓᓂᑦ ᑳᓐᑐᕌᖃᓚᐅᖅᓯᒪᒐᒪ 

ᐅᓪᓗᓕᒫᕐᒧᑦ ᑲᒪᔪᓐᓇᕐᓂᖅᓴᐅᖁᓪᓗᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑎᓪᓗᖓ, ᐱᓕᕆᕕᒃᓴᒥᒃ 

ᐅᓄᖅᓯᒋᐊᖅᑎᑦᑎᖏᑦᑐᖅ ᑕᐃᒪᐃᓕᕋᓗᐊᕐᒪᑦ. ᓯᕗᕐᖓᒍᓪᓕ ᐅᓪᓗᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᖅᑎᓪᓗᖓ, ᐃᒻᒪᖄ 75 

ᐳᓴᓐᖓ ᐃᖅᑲᓇᐃᔭᕐᓇᐅᑉ ᐱᓇᓱᐊᕈᓯᖓᓂ ᑲᒪᒋᕕᒋᖃᑦᑕᓚᐅᕋᒃᑯ ᒪᕐᕉᖕᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᓪᓗᖓ ᓄᓇᕗᒧᑦ ᐊᒻᒪᓗ ᓄᓇᑦᓯᐊᕐᒧᑦ.  ᒫᓐᓇᓕ 100 ᐳᓴᓐᒥᒃ ᐱᓕᕆᔪᓐᓇᖅᓯᒐᒪ ᑖᒃᑯᓂᖓ, ᐱᒋᐊᕐᓂᖓᓂ 

ᓄᒃᑎᓚᐅᖅᑐᒍᑦ ᐅᓪᓗᓕᒫᕐᒧᑦ ᐅᓄᖅᓯᓚᐅᕐᒪᑕ ᐱᔭᕐᓂᖏᑦᑐᑦ ᑐᒃᓯᕋᐅᑎᓕᐊᖑᔪᑦ ᕿᒥᕐᕈᖁᔨᓪᓗᑎᒃ ᑕᒪᒃᑮᖕᓂ, 

ᑭᖑᕙᖅᐸᓪᓕᐊᑐᐃᓐᓇᓕᓚᐅᖅᓯᒪᒐᒪ ᕿᒥᕐᕈᔭᕆᐊᖃᖅᑕᓐᓂ. ᑖᒃᑯᐊ ᕿᒥᕐᕈᓂᐅᔪᑦ ᐊᑐᓚᐅᖅᑐᑦ ᑎᓕᔭᐅᓯᒪᔾᔪᑎᒋᔭᒃᑲᓐᓂ 

ᐱᓕᕆᐊᒃᓴᓐᓂᒃ, ᐊᒻᒪ ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓂᒃ 

ᐊᑐᕐᖢᖓ ᐱᔭᕇᖅᓯᔭᕆᐊᖃᕋᒪ ᕿᒥᕐᕈᓂᕆᔭᓐᓂᒃ 

ᐱᕕᒃᓴᓕᐊᖑᓯᒪᔪᑉ ᐃᓗᐊᓂ, ᑖᒃᑯᐊ 

ᓯᕗᓪᓕᐅᑎᓯᒪᐃᓐᓇᐅᔭᕆᐊᖃᕋᒃᑭᑦ, ᐱᕕᑭᓗᐊᓕᕋᒪ 

ᐱᔭᕇᖅᓯᔭᕆᐊᒃᓴᖅ ᐊᖏᓂᖅᓴᓂᒃ 

ᐱᓕᕆᐊᒃᓴᓕᐊᕆᓯᒪᔪᓂᒃ, 

ᐃᖅᑲᓇᐃᔭᖅᑎᑖᒃᑲᓐᓂᓚᐅᖏᓐᓂᓐᓂ 

ᐃᑲᔪᕈᓐᓇᕐᓂᐊᖅᑐᒥᒃ ᐱᓕᕆᐊᒃᓴᓐᓂᒃ. 

 

 

ᐱᕕᑭᒃᓴᕋᓗᐊᕐᓗᖓ, ᑎᑎᕋᕐᕕᓐᓂ ᐱᔭᕇᖅᓯᓚᐅᖅᑐᖓ 

ᐊᑕᐅᓯᕐᒥᒃ ᐊᖏᔪᒥᒃ ᐱᓕᕆᐊᒥᒃ ᐊᒻᒪ 

ᐱᒋᐊᖅᓯᒪᑦᑎᐊᒃᑲᓐᓂᓕᕐᒥᔪᖓ ᒪᕐᕉᖕᓂᒃ 

ᐱᓕᕆᐊᒃᓵᖕᓂᒃ. 

ᐃᓚᖓᑦ ᐊᑐᓕᖁᔭᓕᐊᖑᓚᐅᖅᑐᖅ ᑲᑎᒪᔨᕋᓛᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 

ᑐᓂᓯᖁᔨᓪᓗᑎᒃ, ᐊᓂᒍᓚᐅᖏᓐᓂᖓᓂ ᓯᑎᐱᕆ 1st, 

2016, ᐃᓗᐃᑦᑑᓈᖅᓯᒪᔪᓂᒃ ᐊᒻᒪ 

ᓇᓗᓇᐃᖅᑎᖅᓯᒪᔪᓂᒃ ᐊᑐᓕᖁᔭᓕᐊᓂᒃ 

ᐋᖅᑭᒋᐊᕈᑕᐅᓂᐊᖅᑐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓄᑦ.  ᑖᓐᓇ 

ᐊᑐᓕᖁᔭᓕᐊᖑᓚᐅᖅᑐᖅ ᓇᓚᐅᑦᑎᑦᑎᐊᓚᐅᖅᑐᖅ 

ᐊᒻᒪ ᑐᓐᖓᓱᒃᑎᑕᐅᓚᐅᖅᑐᖅ. ᐃᓘᓐᓇᖏᑦ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᑦ ᐱᔭᕇᖅᓯᓯᒪᓕᕐᒪᑕ ᕿᒥᕐᕈᓇᖕᓂᖏᓐᓂᒃ ᐅᕝᕙᓘᓐᓃᑦ ᕿᒥᕐᕈᓕᕐᒪᑕ ᒐᕙᒪᒃᑯᑦ ᑎᒍᓯᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖓᓐᓂᒃ ᐃᓱᒪᖃᕐᖢᑎᒃ ᓄᑖᕈᕆᐊᖅᑕᖁᓪᓗᒋᑦ ᐱᖁᔭᕐᔪᐊᑦ ᐊᒻᒪ ᐊᑑᑎᖃᖅᑐᑦ ᐊᒻᒪ 

ᐱᔪᓐᓇᐅᑎ ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓂᒃ 

ᑎᒍᒥᐊᖅᑕᐅᔪᓂᒃ ᑎᒥᖁᑎᒋᔭᐅᔪᑉ ᐱᓕᕆᕕᖓᓐᓄᑦ 

ᑲᔪᖏᖅᓴᐃᕗᖅ ᒐᕙᒪᒃᑯᑦ ᑭᐅᔪᓐᓇᑦᑎᐊᖁᓪᓗᒋᑦ 

ᑕᑯᒃᓴᐅᑦᑎᐊᖁᓪᓗᒋᓪᓗ ᐊᒻᒪ ᑕᖅᑲᒃᑯᐊ ᐊᑑᑎᖃᖅᑐᒃᑯᑦ 

ᐃᓚᐅᔪᓐᓇᑦᑎᐊᖅᑎᓪᓗᒋᑦ ᐃᓱᒪᖅᓱᕐᓗᑎᒃ ᐊᐅᓚᓂᕐᒥᒃ 

ᓂᕈᐊᕈᓐᓇᕐᓂᖓᑦ ᐱᓪᓗᒍ ᑐᓴᒐᒃᓴᑦ ᑕᖅᑲᒃᑯᓄᖓ 

ᐃᕿᒥᕐᕈᔭᐅᔪᓐᓇᓯᖅᑎᓪᓗᒋᑦ ᕿᒥᕐᕈᔪᓐᓇᕐᒪᑕ ᒐᕙᓚᒃᑯᑦ 

ᐃᓱᒪᓕᐊᖏᓐᓂᒃ ᐊᒻᒪ ᐊᐅᓚᔾᔭᒃᓯᒪᔭᖏᓐᓂᒃ. 

“ᓯᕗᓕᖅᑎᕈᕐᓂᖅ ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᑦ - 

ᑐᓂᔭᐅᖃᑦᑕᖅᑎᓪᓗᒋᑦ ᐊᕐᕌᒍᐊᓂ 2013 ᒐᕙᒪᖓᓐ 

ᐃᐅᓪᐳᑕᒥ ᐱᖁᔭᕐᔪᐊᖓᑦ ᕿᒥᕐᕈᔭᐅᑎᓪᓗᒍ”, Jill 

Clayton, IPC, Alberta 

ᓈᒻᒪᓈᖅᑐᑦ ᐅᓪᓗᒥ ᖃᕆᑕᐅᔭᐃᓐᓇᕐᓂᒃ ᐊᑐᖅᐸᓪᓕᐊᓕᕐᒪᑕ.  ᓄᓇᕗᑦ ᐊᖑᒻᒪᑎᔭᕆᐊᖃᕐᒪᑦ.  ᐱᒻᒪᕆᐅᕗᖅ ᑕᒪᑐᒧᖓ 

ᕿᒥᕐᕈᓂᐅᔪᖅ, ᓯᕗᓪᓕᖅᐹᖑᓪᓗᓂ ᕿᒥᕐᕈᓂᐅᖕᒪᑦ 19 ᐊᕐᕌᒍᑦ ᐊᓂᒍᖅᑎᓪᓗᒍ ᐱᖁᔭᕐᔪᐊᓐᖑᖅᑎᑕᐅᓚᐅᖅᓯᒪᑎᓪᓗᒍ, 

ᐃᓗᐃᑦᑑᑦᑎᐊᖑᒐᓗᐊᖅ ᐅᖃᖅᓯᒪᕗᑦ ᐋᖅᑭᒋᐊᕈᑎᑦ ᐱᖃᓯᐅᔾᔨᔭᕆᐊᖃᕐᒪᑕ ᑭᓐᖒᒪᔭᖏᓐᓂᒃ ᓄᓇᕗᒥᐅᑦ ᐊᒻᒪ 

ᐱᓪᓚᕆᒃᑐᓂᒃ ᐊᑐᖅᑕᐅᔪᓂᒃ ᑲᑉᐳᔾᔭᖅᑐᓂᒃ ᐊᑐᓕᕐᓂᖏᓐᓄᑦ.  ᑕᒪᑐᒧᖓ ᐱᓕᕆᐊᕆᔭᖓ ᑲᔪᓯᓂᖃᑦᑎᐊᖅᑐᖅ, ᑭᓯᐊᓂᓕ 

ᐃᖅᑲᓇᐃᕈᓐᓇᕐᓂᐊᓐᖏᑕᕋ ᓯᑎᐱᕆ 1-ᖑᓕᖅᐸᑦ ᑕᐃᒪᐃᖁᔨᒐᓗᐊᖅᑎᓪᓗᒋᑦ ᑲᑎᒪᔨᕋᓛᑦ. ᑐᕌᒐᒃᓴᕆᔭᕋᓕ 2016-2017 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᖅᑲᓇᐃᕈᒪᓪᓗᒍ.  

ᑲᑎᒪᔨᕋᓛᑦ ᐅᖃᓚᐅᕐᒥᔪᑦ ᑲᑎᒪᖃᑎᕈᒪᓪᓗᑎᒃ ᐃᓄᑑᖃᑎᒋᓗᒍ ᑭᒡᒐᖅᑐᖅᑎᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ 

ᐃᒻᒪᖄ ᐊᕐᕌᒍᐊᓂ 2015/2016.  ᑕᐃᔅᓱᒪᓂ ᐱᒐᒃᑭᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᑦ, ᐃᓱᓕᓕᓚᐅᖅᓯᒪᖕᒪᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐊᒻᒪ ᖃᐅᔨᒋᐊᒃᑲᓐᓂᕈᓐᓇᖅᓯᓚᐅᖏᓐᓇᒃᑭᑦ. ᑭᓯᐊᓂᓕ ᑐᓴᕋᓱᐊᖃᑦᑕᖅᓯᒪᔪᖓ ᑲᑐᔾᔨᖃᑎᒌᖑᖑᔪᓄᑦ 

ᓂᕆᐅᒃᑲᓗᐊᖅᐳᖓᓗ, ᐊᒡᒋᖅᑐᓂ ᑕᖅᑭᓂ, ᑲᑎᒪᖃᑎᒋᔪᓐᓇᖅᓯᓂᐊᕆᐊᒃᓴᖅ. 

 

ᐱᖓᔪᖓᑦ ᐱᓕᕆᐊᕆᖁᔭᐅᓚᐅᖅᑐᖅ ᑲᑎᒪᔨᕋᓛᓄᑦ ᐱᖃᓯᐅᑎᖁᓪᓗᒋᑦ ᖃᕆᑕᐅᔭᒃᑯᑦ ᑭᐅᔾᔪᑎᐅᕙᒃᑐᑦ ᑕᖅᑲᒃᑯᓇᓐᖓᑦ 

ᑎᒥᐅᔪᓂᒃ ᕿᒥᕐᕈᖁᔨᑎᓪᓗᖓ ᐊᑐᓕᖁᔭᓕᐊᓂᒃ ᑎᑎᕋᕐᕕᓐᓂᓐᖔᖅᑐᓂᑦ ᑭᐅᔾᔪᑎᐅᔪᓂᒃ. 

ᐅᓂᒃᑳᕐᓗᖓ, ᐱᔭᕇᖅᓯᒐᐃᒐᒪ ᖃᐅᔨᓴᐃᓂᕐᒥᒃ, ᐅᓂᒃᑳᓕᐅᖃᑦᑕᕆᐊᖃᕋᒪ ᐊᒻᒪ ᐊᑐᓕᖁᔭᓕᐅᖅᐊᒡᓗᖓ ᐊᖓᔪᖅᑳᖓᓐᓄᑦ 

ᑎᒥᐅᑉ ᖃᐅᔨᓴᖅᑕᐅᔪᑉ. ᑖᒃᑯᐊ ᐅᓂᒃᑳᓕᐊᑦ ᐃᓕᔭᐅᖃᑦᑕᖅᑐᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᓐᓂ ᐅᕙᓂ http://www.info-

privacy.nu.ca . ᐃᓚᖓᑕ ᓈᓴᐅᑎᖏᑦ 36 ᐊᒻᒪ 49.6 ᐃᓗᐊᓂ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᐱᖁᔭᕐᔪᐊᖓᓐ ᒪᓕᒐᖃᖅᑎᑦᑎᖕᒪᑦ ᐊᖓᔪᖅᑳᖑᔪᖅ ᑎᒥᖁᑎᒋᔭᐅᔪᑉ ᐱᓕᕆᕕᖓᓐᓄᑦ ᑭᐅᔭᕆᐊᖃᕐᖢᓂ 

ᐊᑐᓕᖁᔭᓕᐊᖑᔪᓄᑦ ᐊᒻᒪ ᒪᓕᒍᒪᒍᓂᒋᑦ ᐊᑐᓕᖁᔭᓕᐊᑦ ᒪᓕᒡᓗᓂᒋᑦ ᐅᕝᕙᓘᓐᓃᑦ ᐊᓯᖓᓐᓂᒃ ᐃᓱᒪᓕᐅᕐᓗᑎᒃ 

ᓈᒻᒪᒋᔭᖓᓐᓂᒃ.  ᑖᓐᓇ ᐃᓱᒪᓕᐅᕈᑎᐅᔪᖅ ᑎᑎᕋᖅᓯᒪᔭᕆᐊᖃᖅᑐᖅ ᐊᒻᒪ ᑐᓂᔭᐅᔭᕆᐊᖃᖅᑐᖅ ᑐᒃᓯᕋᐅᑎᓕᐅᓚᐅᖅᑐᒧᑦ 

ᐅᕝᕙᓘᓐᓂᑦ ᐅᓐᓂᕐᓗᓚᐅᖅᑐᒧᑦ, ᓇᓕᐊᑐᐃᓐᓇᖅ ᒪᓕᒡᓗᒍ. 

ᑭᐅᔪᓐᓇᕈᑎᒃᓴᖓᓂᒃ ᑎᒥᖁᑎᒋᔭᐅᔪᑦ ᐱᓕᕆᕕᖏᑕ ᐱᑕᖃᓗᐊᖏᒻᒪᑦ ᑭᖑᕐᖓᒍᑦ ᑕᐃᒪᐃᓕᐅᓚᐅᖅᑎᓪᓗᒋᑦ.  

ᑎᒥᖁᑎᒋᔭᐅᔪᑦ ᐱᓕᕆᕕᖏᑦ ᒪᓕᒐᖃᖏᒻᒪᑕ ᐅᓂᒃᑳᓕᐅᕆᐊᒃᓴᖅ ᑎᑎᕋᕐᕕᓐᓄᑦ ᐅᕝᕙᓘᓐᓃᑦ 

ᑐᒃᓯᕋᓚᐅᖅᑐᒧᑦ/ᐅᓐᓂᕐᓗᒍᑎᓕᐅᓚᐅᖅᑐᒧᑦ ᐊᑐᓕᖁᔭᓕᐊᖑᔪᑦ ᐊᑐᓕᖅᑎᑕᐅᓚᐅᖅᑎᓪᓗᒋᑦ.  ᐅᓪᓗᒥᒧᑦ ᑎᑭᓪᓗᒍ, 

ᑕᖅᑲᒃᑯᐊ ᖃᐅᔨᒪᒐᔭᖏᑦᑐᑦ ᐊᑐᓕᖁᔭᓕᐊᖑᓚᐅᖅᑐᑦ ᐊᖏᖅᑕᐅᓐᓂᕐᒪᖔᑕ ᐊᖏᖅᑕᐅᓐᓂᖏᒻᒪᖔᑕᓗ, ᑕᖅᑲᒃᑯᐊᓗ 

ᖃᐅᔨᒋᐊᕐᓂᐊᖏᑦᑐᑦ ᑎᒥᖁᑎᒋᔭᐅᔪᒧᑦ ᐊᑐᓕᖁᔭᓕᐊᖑᔪᑦ ᐱᔭᕇᖅᑕᐅᓐᓂᕐᒪᖔᑕ.  ᑕᑯᒃᓴᐅᑎᑦᓯᓂᖅ ᒐᕙᒪᒃᑯᑦ 

ᑭᐅᔾᔪᑎᖏᓐᓂᒃ ᖃᕆᑕᐅᔭᒃᑯᑦ ᐃᑭᐊᖅᑭᕕᓐᓂ, ᐱᖃᓯᐅᑎᓪᓗᒋᑦ ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᖑᔪᑦ, 

ᐃᑲᔪᖅᓯᓂᖃᕐᓂᐊᖅᑐᑦ ᑲᔪᖏᖅᓴᐃᑎᓪᓗᑕ ᑕᖅᑲᒃᑯᐊ ᖃᐅᔨᒋᐊᕐᓂᖅᓴᐅᖁᓪᓗᒋᑦ ᑭᐅᔪᓐᓇᕐᓂᖅᓴᐅᓂᐊᕐᒪᑕ ᑎᒥᖁᑎᒋᔭᐅᔪᑦ. 

ᖁᕕᐊᓱᒃᑐᖓ ᐅᓂᒃᑳᓕᐅᕈᓐᓇᕋᒪ ᑖᑦᓱᒧᖓ ᐱᓕᕆᐊᖑᔪᖅ ᐃᖅᑲᓇᐃᖅᓯᒪᓕᖅᑐᖅ. ᐃᓘᓐᓇᖏᑦ ᕿᒥᕐᕈᓚᐅᕐᖢᑎᒃ 

ᐊᑐᓕᖁᔭᓕᐊᖑᔪᑦ ᖃᕆᑕᐅᔭᒃᑯᑦ ᐃᑭᖃᖅᑭᕕᓐᓂ, ᑎᑭᐅᑎᓪᓗᒍ ᓯᕗᓪᓕᖅᐹᒥ ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ 

ᕿᒥᕐᕈᓂᐅᖃᑦᑕᖅᑐᒧᑦ ᑎᓯᐱᕆ 2000-ᒧᑦ, ᑖᒃᑯᐊᓗ ᐃᓚᖃᕐᖢᑎᒃ ᑎᒥᖁᑎᒋᔭᐅᔪᑦ ᐱᓕᕆᕕᖏᑕ ᑭᒡᒐᓯᖏᓐᓂᒃ ᐊᒻᒪ 

ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ.  ᑖᓐᓇ ᐱᓕᕆᐊᒃᓴᖅ ᐊᒃᓱᑲᓪᓚᒃ ᐱᓕᕆᔭᕆᐊᖃᓚᐅᖅᑐᖅ ᐅᑎᖅᑕᕆᐊᖃᕐᖢᑎᒃ ᐊᕐᕌᒍᓄᑦ 

17-ᓄᑦ ᕿᒥᕐᕈᔭᐃᓐᓇᕆᓪᓗᒋᑦ ᐊᑐᓂ ᑎᑎᖅᑲᖁᑎᒋᔭᐅᔪᓄᑦ ᑐᖅᑯᐃᕕᐅᔪᑦ, ᐊᑐᓂᓗ ᖃᕆᑕᐅᔭᒧᑦ 

ᐊᔾᔨᓕᐅᖅᑕᐃᓐᓇᕆᓪᓗᒋᑦ ᑭᐅᔾᔪᑎᐅᔪᑦ, ᕿᒥᕐᕈᓪᓗᒋᓪᓗ ᑭᐅᔾᔪᑎᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᐲᔭᖅᑕᐃᓐᓇᕆᓪᓗᒋᑦ 

ᖃᕆᑕᐅᔭᒧᑦ ᐃᓕᔭᐅᓚᐅᖏᓐᓂᖏᓐᓂ ᐃᑭᐊᖅᑭᕕᖕᒧᑦ. ᑭᓯᐊᓂᓕ ᐊᑑᑎᖃᑦᑎᐊᓚᐅᖅᑐᖅ ᐱᓕᕆᓂᕆᔭᕋ ᐊᒻᒪ, 

ᐱᐅᓂᖅᓴᐅᓂᐊᓕᖅᑐᖅ ᐱᐅᓯᐅᔪᖅ, ᑕᑯᒃᓴᐅᑎᑕᐃᓐᓇᐅᖃᑦᑕᓕᕐᓗᑎᒃ ᒐᕙᒪᒃᑯᑦ ᑭᒡᒍᓯᕆᔭᖏᑦ ᐱᔭᐅᕙᓪᓕᐊᔪᑦ.  

 

http://www.info-privacy.nu.ca/
http://www.info-privacy.nu.ca/


2015-2016   ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

 

Page 7 

ᑭᖑᓪᓕᖅᐹᒥ, ᑲᑎᒪᔨᕋᓛᑦ ᐅᕙᓐᓂᒃ ᐃᓇᑦᑎᓚᐅᖅᑐᖅ ᐊᑕᐅᓯᕐᒥᒃ ᖃᐅᔨᓴᐃᖁᔨᓪᓗᑎᒃ ᑲᓐᖑᓇᖅᑐᓕᕆᓂᕐᒧᑦ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕕᖓᓐᓄᑦ, ᒐᕙᒪᒃᑯᑦ ᑎᒥᖁᑎᖓᓐᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᑯᐊᐳᕆᓴᖁᑎᖓᓐᓂᒃ ᑭᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ 2015/2016-ᒥ.  ᑖᓐᓇ ᐃᖅᑲᓇᐃᔭᖅᑕᐅᔪᒃᓴᑦ ᐸᕐᓇᐅᑎᖏᓐᓃᖃᑦᑕᖅᓯᖅᒪᔪᖅ ᐊᕐᕌᒍᓄᑦ ᐅᓄᖅᑐᓄᑦ ᑭᓯᐊᓂᓕ 

ᐱᕕᑭᒃᓴᒧᑦ ᐊᒃᓱᕈᕐᓇᕈᑎᒋᓚᐅᖅᑕᖓ ᐱᓕᕆᔭᕆᐊᒃᓴᖅ.  ᑲᑎᒪᔨᕋᓛᑦ ᑎᓕᐅᕆᑎᓪᓗᒋᑦ, ᐃᓱᒪᓕᐅᓕᓚᐅᖅᑐᖓ ᑕᒪᑐᒧᖓ 

ᐊᒻᒪ ᓂᕈᐊᓚᐅᖅᑕᕋ ᕿᑭᖅᑕᓂ ᐋᓐᓂᐊᕕᒃ ᓯᕗᓪᓕᖅᐹᕐᒥ ᑎᑎᕋᕐᕕᒃᑯᑦ ᖃᐅᔨᓴᕈᒪᓪᓗᒍ ᑲᓐᖑᓇᖅᑐᓕᕆᓂᕐᒧᑦ.  ᐊᑯᓂ 

ᐃᓱᒫᓗᒍᑎᒋᖃᑦᑕᖅᓯᒪᓕᕋᒃᑯ ᖃᓄᐃᒻᒪᑦ ᑲᓐᖑᓇᖅᑐᓕᕆᓂᕐᒧᑦ ᐅᓐᓂᕐᓗᒃᑐᖃᖃᑦᑕᕐᒪᖔᑦ ᐋᓐᓂᐊᖅᑐᓕᕆᓂᐅᑉ 

ᐊᐅᓚᑕᐅᓂᖓᑕ ᐃᓗᐊᓂ ᓄᓇᕗᒥ.  ᐱᔾᔪᑎᒋᓪᓗᒍ ᐃᒃᐱᖕᓇᓗᐊᕐᓂᖓᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᑦ, 

ᐋᓐᓂᐊᖅᑐᓕᕆᓂᕐᒧᑦ ᐊᐅᓚᓂᖓ ᐊᓯᖏᓐᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ, ᐱᖃᓯᐅᑎᓪᓗᒍ ᓄᓇᑦᓯᐊᖅ, ᐊᑲᕆᔭᐅᓇᑎᒃ 

ᐅᓄᖅᑐᓄᑦ ᐅᓐᓂᕐᓗᒍᑕᐅᖃᑦᑕᖅᓯᖅᒪᓕᕐᒪᑕ.  ᑕᐃᒪᐃᓯᒪᖏᒻᒪᓪᓕ ᓄᓇᕗᒥ ᐊᒻᒪ ᖃᐅᔨᒪᔪᒪᓪᓗᒍ ᑕᒪᓐᓇ. ᕿᑭᖅᑕᓂ 

ᐋᓐᓂᐊᕕᒃ ᐊᖏᓂᖅᐹᖑᔪᑦᖅ ᐋᓐᓂᐊᕕᖕᓂ ᓄᓇᕗᒥ, ᑲᒪᒋᔭᖃᖅᑐᖅ ᐋᓐᓂᐊᖅᑐᓂᒃ ᓄᓇᕗᒥᐅᑕᐅᔪᓂᒃ. ᐊᒻᒪ ᖃᕆᑕᐅᔭᒃᑯᑦ 

ᐋᓐᓂᐊᖅᑐᑦ ᑐᓴᒐᒃᓴᖁᑎᖏᓐᓂᒃ ᐊᑐᖅᑐᑦ Meditech system – ᖃᕆᑕᐅᔭᒃᑰᖅᑐᑦ ᐊᑐᖅᑕᐅᔪᖅ ᐱᓕᕆᕕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᐊᓂᖅᓯᔾᔪᑎᒋᓪᓗᒍ 

ᑎᑎᖅᑲᖁᑎᖏᓐᓂᒃ ᓄᓇᕗᒧᓐ ᑐᕌᖓᔪᓂᒃ ᑖᓐᓇ 

ᓯᕗᓪᓕᖅᐹᖑᓪᓗᓂ ᐃᓕᔭᐅᓚᐅᖅᑐᖅ. ᑕᐃᒪᐃᒻᒪᑦ 

ᖃᐅᔨᓴᕈᒪᓪᓗᒍ ᓯᕗᓪᓕᖅᐹᖑᓗᓂ ᐊᑲᐅᓈᓕᓚᐅᖅᑐᖅ. 

ᐱᔾᔪᑎᒋᓪᓗᒍ ᐱᔭᕆᐊᑐᓂᖓᓄᑦ ᐃᖅᑲᓇᐃᔭᕆᐊᖃᖅᑐᑦ 

ᐱᔭᕇᖅᓯᓇᓱᒡᓗᓂ ᓈᓴᐃᓂᕐᒥᒃ, ᐊᒻᒪ ᐱᔾᔪᑎᒋᓪᓗᒍ 

ᐱᒻᒪᕆᐅᓂᖓ ᐱᓗᐊᖅᑐᒥᒃ ᑖᔅᓱᒥᖓ ᓈᓴᐃᓂᐅᔪᒥᒃ, 

ᐃᑲᔪᖅᑎᑖᓚᐅᖅᑐᖓ Robert Gary ᑎᒃᓴᓐᒥᒃ, ᑖᓐᓇ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᓚᐅᖅᓯᒪᔪᖅ ᓴᔅᑳᑦᓱᐊᓐᒥ.  ᒥᔅᑕ ᑎᒃᓴᓐ 

ᐅᐱᒋᔭᐅᑦᑎᐊᖅᑐᖅ ᑲᓇᑕᒥ ᐊᒃᓱᕈᕈᑎᖃᕐᓂᖓᓄᑦ ᐊᒻᒪ 

ᖃᐅᔨᒪᑦᑎᐊᕐᓂᖓᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᐅᑉ ᒥᒃᓵᓄᒃ.  ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑎᓪᓗᒍ ᓴᔅᑳᑦᓱᐊᓐᒥ, 

ᐅᓄᖅᑐᓂᒃ ᖃᐅᔨᓴᐃᓪᓗᓂ ᓈᓴᐃᖃᑦᑕᓚᐅᖅᑐᖅ 

ᐅᑭᐅᖅᑕᖅᑐᖓᓂ ᐊᒻᒪ ᓄᓇᖃᖅᑐᓂ ᐅᖓᓯᒃᑐᓂ 

ᐋᓐᓂᐊᕕᐅᔪᓂ ᐊᒻᒪ ᐊᑐᖅᓯᒪᔭᖏᑦ ᐊᒻᒪ 

ᐃᑲᔪᖅᓯᓂᕆᓯᒪᔭᖏᑦ ᐊᒃᓱᐊᓗᒃ ᐊᑑᑎᖃᖅᓯᒪᕗᑦ 

ᐸᕐᓇᐅᑎᓕᐅᖅᑎᓪᓗᒋᑦ ᐅᖓᓯᒃᑐᒥ ᐋᓐᓂᐊᕕᒃᓴᓄᑦ 

ᓴᔅᑳᑦᓱᐊᓐᒥ.  ᐱᒋᐊᕐᓂᖓᓂ ᐱᓕᕆᐊᒃᓴᐅᔪᑦ 

ᐱᔭᕇᖅᑕᐅᓯᒪᓕᖅᑐᑦ ᐊᒻᒪ ᐸᕐᓇᒃᓯᒪᔪᑦ ᑐᓂᔭᐅᔪᒪᓪᓗᑎᒃ ᖃᐅᔨᔭᕗᑦ ᓴᖅᑭᑕᐅᓂᐊᕐᒪᑕ ᒪᓕᒐᓕᐅᕐᕕᖕᒥ ᐅᑭᐊᒃᓵᒐᓂ 2016.  

ᑖᓐᓇ ᐊᑕᖏᕐᖢᒍ ᐅᖃᐅᓯᕆᔪᒪᓪᓗᒍ ᐃᖅᑲᓇᐃᔭᕐᓂᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓱᓕ 

ᐅᓄᖅᓯᕙᓪᓕᐊᕗᑦ ᐊᒻᒪ ᐅᓪᓗᓕᒫᖅᓯᐅᑎᓐᖑᓚᐅᖅᑎᓪᓗᒍ 

ᐃᓂᐅᔪᖅ ᐃᖅᑲᓇᐃᔮᖅ ᐊᑑᑎᖃᖅᑐᒻᒪᕆᐅᕗᖅ.  

ᑕᖅᑲᒃᑯᐊᓗ ᑐᓴᕈᒪᓂᖅᓴᐅᕙᓪᓕᐊᑐᐃᓐᓇᕐᒪᑕ ᖃᓄᖅ 

ᒐᕙᒪᒃᑯᑦ ᐊᐅᓚᓂᖃᖃᑦᑕᕐᒪᖔᑕ ᐊᒻᒪ ᐱᔪᒪᓂᖅᓴᐅᓕᕐᖢᑎᒃ 

ᑕᑯᒃᓴᐅᑦᑎᐊᖁᔨᓂᕐᒥᒃ ᐊᒻᒪ ᑭᐅᔪᓐᓇᑦᑎᐊᖅᑐᓂᒃ 

ᒐᕙᒪᖃᕐᓂᕐᒥᒃ.  ᓄᓇᕐᔪᐊᖅ ᓲᕐᓗ ᐊᐅᓚᑕᐅᓕᕐᒪᑦ 

ᓄᐊᑦᑎᓂᕐᒧᑦ, ᐊᑐᕐᓂᕐᒧᑦ, ᑲᑎᖅᓱᐃᓂᕐᒧᑦ ᐊᒻᒪ 

ᐊᐅᓚᑦᑎᓂᕐᒧᑦ ᑎᑎᖅᑲᖁᑎᓂᒃ ᑐᓴᒐᒃᓴᓂᒃ.  ᓇᓗᓇᖏᑦᑐᖅ 

ᐃᖅᑲᓇᐃᔭᒐᒃᓴᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐱᕈᖅᐸᓪᓕᐊᖏᓐᓇᕐᓂᐊᖅᑐᖅ ᓱᒃᑲᔪᐊᓗᖕᒥᒃ.  

ᐊᓕᐊᓇᐃᒍᓱᒃᐳᖓ ᑲᑎᒪᔨᕋᓛᖑᔪᑦ ᑐᓴᕈᒪᓂᖃᑦᑎᐊᕐᒪᑕ 

ᐃᖅᑲᓇᐃᔮᕆᔭᓐᓂᒃ ᐊᒻᒪ ᓂᕆᐅᑦᑎᐊᖅᐳᖓ 

ᐃᖅᑲᓇᐃᔭᖃᑎᒋᒃᑲᓐᓂᓛᕆᐊᒃᓴᖅ ᐊᒻᒪ ᒐᕙᒪᒃᑯᓐᓂᒃ 

ᐱᓕᕆᖃᑎᖃᕐᓗᖓ ᐃᑲᔪᖅᑐᕐᓗᒋᑦ ᓄᓇᕗᒥᐅᑦ. 

 

ᑕᐃᒪᐃᒻᒪᑦ, ᐅᖃᖅᑏ, ᖃᓄᐃᖏᑦᑎᐊᕆᐊᖃᕐᓂᖓ 

ᑐᓴᒐᒃᓴᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᖅ ᐱᒻᒪᕆᐅᕗᖅ. 

ᓯᕗᒧᐊᒃᑎᑦᑎᖕᒪᑦ ᓱᒃᑲᔪᐊᓗᖕᒥᒃ ᐋᓐᓂᐊᖅᑐᓕᕆᓂᕐᒧᑦ 

ᑐᓴᒐᒃᓴᖁᑎᒋᔭᐅᔪᑦ ᑲᒪᒋᔭᐅᓂᖃᓕᕐᒪᑕ ᐅᓪᓗᒥ 

ᐅᐱᒍᓱᖕᓂᖅ ᑭᒃᑯᑐᐃᓐᓇᐃᑦ ᑲᓐᖑᓇᖅᑐᖁᑎᖏᓐᓂᒃ 

ᑲᒪᑦᑎᐊᕐᓂᖅ ᑲᔪᓯᓂᐊᖅᑐᖅ ᓯᕗᓂᒃᓴᒧᑦ. ᐃᒪᐃᑉᐳᕐᓕ, 

ᐅᖃᖅᑏ, ᐅᒃᐱᕈᓱᒃᐳᒍᑦ ᓄᑖᖅ ᐱᒻᒪᕆᐅᔪᖅ ᐱᖁᔭᖅ 

ᐃᓚᒋᐊᖅᓯᓂᖓᓂᒃ ᓴᐳᒻᒥᒡᓯᕐᓂᖓᓂᒡᓗ ᑕᒪᒃᑯᓂᖓ 

ᐋᓐᓂᐊᖅᑐᓕᕆᔾᔪᑎᑦ ᐊᐅᓚᑕᐅᓂᖏᓐᓄᑦ 

ᓂᕆᐅᒋᔭᑦᑎᓐᓄᑦ. 

ᐱᔭᐅᔪᖅ ᐅᖃᑕᐅᓚᐅᖅᑐᓂᑦ ᒪᓕᒐᓕᐅᖅᑎ ᒥᔅ ᔪᓇᐅᑉ 

ᓅᑦᑎᔪᖅ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 29 – 

ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᑦ ᓴᐳᒻᒥᔭᐅᓂᖏᓐᓄᑦ 

ᐱᖁᔭᕐᔪᐊᖅ - ᓴᔅᑳᑦᓱᐊᓐ, ᐄᑉᐳ 1999 

ᐃᒃᐱᒍᓱᖕᓂᖅ ᒐᕙᒪᒃᑯᓐᓂ ᐃᒪᓐᓇᐃᖏᓐᓇᐅᔭᕐᒪᑦ 

ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐊᐅᓚᑦᑎᔨᐅᓪᓗᑎᒃ, ᐊᒻᒪ 

ᐃᓄᖁᑎᖏᑦ ᐊᐅᓚᑕᐅᓪᓗᑎᒃ. ᑕᒪᑐᒧᖓ ᐱᖁᔭᕐᔪᐊᖅ 

ᑐᓂᓯᓯᒪᕗᖅ ᐃᓄᖕᓄᑦ ᐃᒃᐱᒍᓱᖕᓂᕐᒥᒃ 

ᐃᓄᖁᑎᖏᓐᓄᑦ ᑭᐅᔪᓐᓇᖅᓯᖁᓪᓗᒋᑦ ᒐᕙᒪᒃᑯᑦ. 

Wajahat Habibullah, ᐊᖓᔪᖅᑳᖑᓚᐅᖅᓯᖅᒪᔪᖅ 

ᑐᓴᒐᒃᓴᓕᕆᓂᕐᒧᑦ ᑲᒥᓴᓇ ᐊᓪᓚᐃᑦ ᓄᓇᖓᓐᓄᑦ 

ᑕᕆᐅᑉ ᐊᑭᐊᓂ, ᐅᖃᐅᓯᖃᖅᑎᓪᓗᒍ ᓄᓇᖓᑦᑕ 

ᐱᔪᓐᓇᐅᑎᖓᓐᓂᒃ ᑐᓴᒐᒃᓴᓕᕆᓂᕐᒧᑦ ᐱᖁᔭᕐᔪᐊᓄᑦ.  

ᑎᒍᓯᕐᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ − ᓇᐃᓈᖅᓯᒪᔪᖅ ᓇᓗᓇᐃᖅᑐᐃᔾᔪᑎ 

 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ ᓴᐳᒻᒥᒡᓯᖅᐳᖅ ᒪᕐᕉᖕᓂᒃ ᑐᓐᖓᕕᐅᔫᖕᓂᒃ: 

 1. ᒐᕙᒪᒃᑯᑦ ᑎᑎᖅᑲᖁᑎᖏᑦ ᑎᒍᔭᐅᔪᓐᓇᕆᐊᖃᖅᑐᑦ ᑭᓇᒃᑯᐃᓐᓇᕐᓄᑦ; ᐊᒻᒪᓗ 

 2. ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᓴᐳᒻᒥᔭᐅᔭᕆᐊᖃᖅᑐᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ. 

ᓇᓗᓇᐃᖅᓯᓯᒪᔪᖅ ᒪᓕᒐᖏᓐᓂᒃ ᑭᓇᒃᑯᑐᐃᓐᓇᐃᑦ ᖃᓄᖅ ᑎᑎᖅᑲᖁᑎᓂᒃ ᑐᓴᒐᒃᓴᓂᒃ ᑎᒍᓯᔪᓐᓇᕐᒪᖔᑕ ᒐᕙᒪᒃᑯᑦ 

ᐱᓯᒪᔭᖏᓐᓂᒃ ᐊᒻᒪ ᐋᖅᑭᒡᓯᓯᒪᔪᑦ ᒪᓕᒐᕐᓂᒃ ᐊᒃᑐᐊᓂᖃᖅᑐᓂᒃ ᓄᐊᑦᑎᓂᕐᒧᑦ, ᐊᑐᕐᒧᑦ ᐊᒻᒪ ᓴᖅᑭᑦᑎᓂᕐᒧᑦ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᓄᐊᑕᐅᓯᒪᔪᓂᒃ ᐊᒻᒪ 

ᐱᓯᒪᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᔭᖏᓐᓄᑦ.  

ᐊᑐᖅᑕᐅᕗᖅ 39-ᖑᔪᓄᑦ ᐱᓕᕆᕕᐅᔪᓄᑦ, ᒐᕙᒪᒃᑯᑦ 

ᑯᐊᐳᕇᓴᖏᓐᓄᑦ, ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑎᒥᖁᑎᖏᓐᓄᑦ ᐊᒻᒪ ᐊᓯᖏᓐᓄᑦ ᑎᒥᐅᔪᑦ 

ᐱᓕᕆᕕᖏᓐᓄᑦ ᓄᓇᕗᑦ ᐃᓗᐊᓂ. 

 

ᑎᒍᓯᔪᓐᓇᕐᓂᖅ ᑐᓴᒐᒃᓴᓂᒃ 

ᐃᓚᖓ I ᒪᓕᒐᖃᖅᑎᑦᑎᖕᒪᑦ ᑭᓇᒃᑯᑐᐃᓐᓇᕐᓄᑦ 

ᐊᐅᓚᓂᕆᔭᖓᓂᒃ ᑎᒍᓯᓂᕐᒧᑦ ᑎᑎᖅᑲᖁᑎᒋᔭᐅᔪᓂᒃ 

ᐱᓯᒪᔭᐅᔪᓂᒃ ᐊᐅᓚᑕᐅᔪᓂᒡᓘᓐᓃᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ. ᐱᔪᓐᓇᐅᑎ ᑎᒍᓯᔪᓐᓇᕐᓂᕐᒧᑦ 

ᑐᓴᒐᒃᓴᖁᑎᒋᔭᐅᔪᓂᒃ ᐱᒻᒪᕆᐅᕗᖅ ᐊᐅᓚᑦᑎᔾᔪᑕᐅᖕᒪᑦ 

ᒪᑐᐃᖓᑦᑎᐊᕐᖢᑎᒃ ᐊᒻᒪ ᑭᐅᔪᓐᓇᑦᑎᐊᖅᑐᓂᒃ ᒐᕙᒪᖃᕐᓂᕐᒥᒃ ᑎᒍᓯᔪᓐᓇᕐᓂᕐᒧᑦ ᑎᑎᖅᑲᖁᑎᒋᔭᐅᔪᓂᒃ ᑐᓴᒐᒃᓴᓂᒃ 

ᐱᖁᔭᕐᔪᐊᑦ ᐊᑐᖅᑕᐅᓪᓗᑎᒃ ᐃᖅᑲᖅᑐᐃᕕᒃᑎᑐᑦ ᐊᐅᓚᓂᖃᕐᖢᑎᒃ. ᑭᓇᒃᑯᑐᐃᓐᓇᐃᑦ ᑕᑯᔪᓐᓇᕐᖢᑎᒃ ᖃᓄᖅ ᒐᕙᒪᒃᑯᑦ 

ᐊᐅᓚᓂᖃᕐᒪᖔᑕ ᐊᒻᒪ ᖃᓄᖅ ᐃᖅᑲᓇᐃᔭᖃᑦᑕᕐᒪᖔᑕ, ᐱᐅᓂᖅᓴᐅᕗᖅ ᐃᓚᐅᔪᓐᓇᕐᓂᖅᓴᐅᓪᓗᑎᒃᑦ ᒐᕙᓚᒃᑯᓐᓂ ᐊᒻᒪ 

ᒐᕙᒪᒃᑯᑦ ᐱᓕᕆᕕᖏᓪᓗ ᑭᐅᔪᓐᓇᖅᑎᑕᐅᓂᖅᓴᐅᓪᓗᑎᒃ.  ᐱᔪᓐᓇᐅᑎ ᑎᒍᓯᔪᓐᓇᕐᓂᕐᒧᑦ ᑎᑎᖅᑲᖁᑎᓂᒃ ᑐᓴᒐᒃᓴᓂᒃ 

ᒐᕙᒪᒃᑯᑦ ᐱᓯᒪᔭᖓᓐᓂᒃ ᓇᓗᓇᐃᖅᑕᐅᓯᒪᓪᓚᕆᓐᖏᓚᖅ.  ᑭᑭᑦᑎᖃᑦᑕᕆᐊᖃᕐᓂᖏᑦ ᑐᓴᒐᒃᓴᓂᒃ ᐱᓪᓗᒍ ᐊᒻᒪ 

ᑭᒡᓕᓕᐅᕆᔭᕆᐊᖃᕐᓂᖏᑦ ᐊᒻᒪ ᓇᓗᓇᐃᖅᑕᐅᓯᒪᓪᓗᑎᒃ ᐱᖁᔭᖅᑎᒍᑦ. ᐃᓘᓐᓇᖏᑦ ᑭᑭᑕᐅᔪᓐᓇᖅᑐᑦ ᓴᐳᒻᒥᒡᓯᕈᑕᐅᕗᑦ 

ᑭᒃᑯᑐᐃᓐᓇᐃᑦ ᑲᓐᖑᓇᖅᑐᓕᕆᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪ ᓇᖕᒥᓂᖅ ᐱᔅᓇᓯᖃᓂᕐᒧᑦ ᑐᓴᒐᒃᓴᖁᑎᖏᑦ 

ᐅᒃᐱᕈᓱᒃᑐᖓ ᑎᒍᓯᔪᓐᓇᕆᐊᖃᕐᒪᑕ ᒐᕙᒪᒃᑯᑦ 

ᑐᓴᒐᒃᓴᖁᑎᖏᓐᓂᒃ ᓯᕕᑐᔪᒧᑦ ᓂᕈᐊᕐᓂᒃᑯᑦ 

ᒐᕙᒪᖃᖁᓪᓗᒋᑦ...ᐃᖅᑲᓇᐃᔭᖅᑎᑦ 

ᑐᓴᖅᑎᑦᑎᖃᑦᑕᕐᒪᑕ ᐃᓄᖁᖏᑦ 

ᖃᐅᔨᖁᓕᕌᖓᒥᔾᔪᒃ, ᑕᐃᒪᐃᑎᓪᓗᒍ 

ᑐᑭᖃᑦᑐᐊᕈᓐᓃᖃᑦᑕᕐᒪᓐ .  

Sissela Bok, Swedish philosopher, 1982 

ᑲᒻᐸᓂᐅᔪᑦ ᐱᓕᕆᖃᑎᖃᖃᑦᑕᕐᓂᕆᔭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ.  ᑖᒃᑯᐊ ᑭᑭᑕᐅᓪᓗᑎᒃ ᐊᐅᓚᓂᐅᔪᑦ ᐱᔾᔪᑎᒋᓪᓗᒍ 

ᒥᓂᔅᑕᐅᔪᑦ ᐃᖅᑲᓇᐃᔭᖅᑎᖏᓪᓗ ᐃᓱᒪᖅᓱᕐᓗᑎᒃ ᒪᑐᐃᖓᓗᑎᒃ ᐅᖃᐅᓯᖃᕈᓐᓇᕐᓂᐊᕐᒪᑕ ᓴᓇᕙᓪᓕᐊᑎᓪᓗᒋᑦ ᐊᑐᐊᒐᓂᒃ 

ᐊᒻᒪ ᐱᓕᕆᐊᖃᖅᐸᓪᓕᐊᑎᓪᓗᒋᑦ ᐱᔾᔪᑕᐅᔪᓂᒃ. 

ᑐᒃᓯᕋᐅᑎᑦ ᑐᓴᒐᒃᓴᓄᑦ ᐱᔪᒪᔪᑦ ᑎᑎᕋᖅᓯᒪᔪᒃᑰᕆᐊᖃᖅᑐᑦ ᐊᒻᒪ ᑐᓂᔭᐅᔭᕆᐊᖃᖅᑐᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ 

ᑐᓴᒐᒃᓴᓂᒃ ᐱᔪᒪᕕᐅᔪᒧᑦ, ᖃᐅᔨᓴᖅᑕᐅᓚᐅᕐᓗᓂ ᐊᑐᓂ ᑎᑎᖅᑲᖁᑎᒋᔭᐅᔪᑦ ᐊᒻᒪ ᖃᐅᔨᒍᑎᒃ ᐃᓚᖓ ᑎᑎᕋᖅᓯᒪᔪᑉ 

ᑐᓂᔭᐅᔪᓐᓇᖅᑐᖅ ᐊᒻᒪ ᑕᒪᒃᑯᐊ ᑲᓐᖑᓇᖅᑐᑦ ᐅᕝᕙᓘᓐᓂᑦ ᐱᖁᔭᑎᒍᑦ ᑭᑭᑕᐅᔭᕆᐊᖃᖅᑐᑦ ᐲᔭᖅᑕᐅᓚᐅᖅᑎᓪᓗᒋᑦ. 

ᑕᐃᒪᓐᓇ ᐃᒡᓗᒌᑦᑎᐊᖅᑎᑦᑎᔭᕆᐊᖃᕋᑦᑕ ᐃᓛᓐᓂᒃᑯᓪᓗ ᑕᒪᓐᓇ ᐱᔭᕐᓂᕋᓂ.  ᑭᐅᔾᔪᑎᑦ ᑐᓂᔭᐅᓯᒪᔭᕆᐊᖃᖅᑐᑦ ᐃᓗᐊᓂ 

ᐅᓪᓗᑦ 30 ᐊᓂᒍᓚᐅᖅᑎᓐᓇᖏᑦ. 

ᑐᒃᓯᕋᐅᑎᓕᐅᖅᓯᒪᔪᖅ ᓈᒻᒪᒃᓴᖏᒃᑯᓂ ᑭᒡᒍᓯᖓᓐᓂᒃ ᒐᕙᒪᒃᑯᑦ ᑎᒥᖁᑎᖓᑦᑕ, ᑐᒃᓯᕋᐅᑎᓕᐅᕈᓐᓇᖅᑐᖅ ᑐᓴᒐᒃᓴᓕᕆᕐᓂᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᕿᒥᕐᕈᖁᔨᓗᓂ ᑭᒡᒍᓯᐅᔪᒥᒃ.  ᑖᔅᓱᒪ ᐃᖏᕐᕋᓂᐅᑉ ᐊᐅᓚᓂᕆᔭᖓ 

ᓇᓗᓇᐃᖅᑕᐅᓯᒪᑦᑎᐊᖅᐳᖅ ᐃᓗᐊᓂ ᒪᒃᐱᒐᐅᑉ 13. 

 

ᓴᐳᔾᔨᓂᖅ ᑲᓐᖑᓇᖅᑐᓂᒃ 

ᐃᓚᖓ II ᐱᖁᔭᕐᔪᐊᑉ ᒪᓕᒐᖃᖅᑎᑦᑎᕗᖅ ᖃᖓᒃᑯᑦ ᖃᓄᕐᓗ ᒐᕙᒪᒃᑯᑦ ᑎᒥᖁᑎᖏᑦ ᓄᐊᑦᑎᔪᓐᓇᕐᒪᖔᑕ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ, ᐊᑐᕈᓐᓇᖅᑕᖏᓐᓂᒃ ᑐᓴᒐᒃᓴᓂᒃ ᓄᐊᑕᐅᓚᐅᖅᑎᓪᓗᒋᑦ ᐊᒻᒪ ᖃᓄᐃᑦᑐᑦ ᑐᓴᒐᒃᓴᑦ 

ᓴᖅᑭᑕᐅᔪᓐᓇᕐᒪᖔᑕ ᐊᓯᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐅᕝᕙᓘᓐᓃᑦ ᐱᓕᕆᕕᖁᑎᖏᓐᓄᑦ. ᒪᓕᒐᖃᖅᑎᑦᑎᕗᖅ 

ᐃᓘᓐᓇᖏᑦ ᒐᕙᒪᒃᑯᑦ ᑎᒥᐅᔪᑦ ᐱᓕᕆᕕᖏᑦ ᐸᖅᑭᒡᓯᑦᑎᐊᖁᓪᓗᒋᑦ ᐊᑦᑕᓇᔾᔭᐃᖅᓯᒪᓗᒋᑦ ᐃᒻᒥᒧᑦ ᑐᕌᖓᔪᑦ ᑐᓴᒐᕐᒃᓴᑦ 

ᐱᓯᒪᔭᖏᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ ᐊᑐᐃᓐᓇᐅᓗᑎᒃ ᑭᓯᐊᓂ ᐃᖅᑲᓇᐃᔭᖅᑎᐅᔪᓄᑦ ᑕᐃᒪᐃᑦᑐᓂᒃ ᑲᒪᔨᐅᔪᓄᑦ.  

ᑖᔅᓱᒪ ᐃᓚᖓ ᐱᖁᔭᕐᔪᐊᑉ ᑐᓂᓯᓯᒪᒋᕗᖅ ᑭᓇᒃᑯᑐᐃᓐᓇᕐᓄᑦ ᐱᔪᓐᓇᐅᑎᒥᒃ ᐊᐱᕆᔪᓐᓇᕐᓗᑎᒃ ᐃᒻᒥᒧᑦ ᑐᕌᖓᔪᓂᒃ 

ᑐᓴᒐᒃᓴᓂᒃ ᐱᓯᒪᔭᐅᔪᓂᒃ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᑕᒻᒪᖅᓯᒪᔪᖅ ᐋᖅᑭᒡᑕᐅᖁᓪᓗᒍ. 

ᐃᓚᒋᓪᓗᒍ, ᒐᕙᒪᒃᑯᑦ ᑎᒥᖁᑎᒋᔭᖓᑦ ᖃᐅᔨᒪᒃᐸᑕ ᐅᕝᕙᓘᓐᓃᑦ ᐱᔾᔪᑎᖃᖅᐸᑕ ᐅᒃᐱᕈᓱᒍᓐᓇᕈᑎᒥᒃ 

ᓯᖁᒥᑦᑎᔪᖃᖅᓯᒪᓂᖓᓄᑦ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒥᒃ ᐃᒻᒥᒧᑦ ᑐᓴᒐᒃᓴᖅ ᐱᓪᓗᒍ ᐊᐅᓚᑕᖓᑦᑕ ᐃᓗᐊᓃᒃᑐᒥᒃ, 

ᒐᕙᒪᒃᑯᑦ ᑎᒥᖁᑎᒋᔭᖓᑦ ᐅᓂᒃᑳᓕᐅᕆᐊᖃᖅᑐᖅ ᓯᖁᒥᑦᑎᔪᖃᓚᐅᕐᓂᖓᓂᒃ ᑖᔅᓱᒧᖓ ᐃᓄᖕᒧᑦ ᐱᔾᔪᑎᖃᖅᑐᓂᒃ ᑐᓴᒐᒃᓴᓂᒃ 

ᑕᒻᒪᕐᖢᑎᒃ ᓴᖅᑭᑕᐅᓚᐅᕐᓂᖏᓐᓂᒃ ᐊᒻᒪ ᐅᓂᒃᑳᓕᐅᕐᓗᑎᒃ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. 

ᑐᒃᓯᕋᐅᑎᓕᐅᖅᑐᖃᑦᖅᑎᓪᓗᒍ ᐱᔪᒪᓪᓗᓂ 

ᑐᓴᒐᒃᓴᓂᒃ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᒥᑦ

• ᒐᕙᒪᒃᑯᑦ ᑎᒥᖁᑎᖓᑦ ᑐᓂᓯᒍᓂ 

ᓈᒻᒪᒋᔭᐅᔪᓂᒃ ᑭᐅᔾᔪᑎᓂᒃ ᐃᓗᐊᓂ 30 

ᐅᓪᓗᑦ, ᑕᒪᑐᒧᖓ ᐱᓕᕆᓂᐅᔪᖅ 

ᑕᕝᕗᖓ ᐃᓱᓕᒃᑲᔭᖅᐳᖅ

ᒐᕙᒪᒃᑯᑦ ᑎᒥᖁᑎᖓᑦ ᓈᒻᒪᒋᔭᐅᔪᓂᒃ 

ᑭᒡᒐᓯᓂᒃ ᑐᓂᓯᖏᑉᐸᑦ ᐃᓗᐊᓂ 30 

ᐅᓪᓗᑦᑐᒃᓯᕋᐅᑎᓕᐅᖅᑐᖅ ᑐᒃᓯᕋᕈᓐᓇᖅᑐᖅ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᒧᑦ ᕿᒥᕐᕈᖁᔨᓗᓂ

• ᒐᕙᒪᒃᑯᑦ ᑎᒥᖁᑎᖓᑦ ᓈᒻᒪᒋᔭᐅᔪᓂᒃ 

ᑭᒡᒐᓯᓂᒃ ᑐᓂᓯᖏᑉᐸᑦ ᐃᓗᐊᓂ 30 

ᐅᓪᓗᑦᑐᒃᓯᕋᐅᑎᓕᐅᖅᑐᖅ 

ᑐᒃᓯᕋᕈᓐᓇᖅᑐᖅ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

ᕿᒥᕐᕈᖁᔨᓗᓂ

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᐋᖅᑭᒡᓯᓇᓱᐊᕈᓐᓇᖅᑐᖅ 

ᐱᔾᔪᑎᐅᔪᓂᒃ ᑎᑎᖅᑲᑎᒎᖓᒋᐊᑐᖏᑦᑐᑎᒍᑦ

• ᑕᐃᒪᓕ ᐱᔾᔪᑕᐅᔪᖅ 

ᐋᖅᑭᒡᑕᐅᔪᓐᓇᖏᑉᐸᑦ, 

ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᕿᒥᕐᕈᓇᓕᕋᔭᖅᑐᖅ

Applicant makes Request for Information 
from the public body

• If the public body provides a satisfactory 
response within 30 days, this is the end of 
the process

ᓱᓕ ᓈᒻᒪᒃᓴᖏᑉᐸᑦ, ᑐᒃᓯᕋᐅᑎᓕᐅᖅᓯᒪᔪᖅ 

ᐊᔪᐃᓐᓇᕆᐊᕈᑎᖃᕈᓐᓇᖅᑐᖅ  

ᐃᖅᑲᖅᑐᐃᕕᒃᑰᖅᑕᐅᖁᓪᓗᒍ ᓄᓇᕗᒥ 

ᐃᓱᒪᓕᐅᕈᑕᐅᓚᐅᖅᑐᒧᑦ ᒐᕙᒪᒃᑯᑦ 

ᑎᒥᖁᑎᖓᓐᓄᑦ 

• ᐃᓱᒪᓕᐅᕈᑕᐅᔪᖅ ᐃᖅᑲᖅᑐᐃᕕᖕᒥ 

ᑭᖑᓪᓕᖅᐹᖑᕗᖅ ᐃᓱᒋᓪᓗᓂᐅᒃ

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᑐᓂᓯᖃᑦᑕᖅᑐᖅ ᑎᑎᕋᖅᓯᒪᔪᓂᒃ 

ᐅᓂᒃᑳᓕᐊᓂᒃ ᐃᓗᓕᖃᕐᖢᑎᒃ 

ᐊᑐᓕᖁᔭᓕᐊᖏᓐᓂᒃ

• ᒐᕙᒪᒃᑯᑦ ᑎᒥᖁᑎᖓᑦ 30-ᓂᒃ ᐅᓪᓗᓄᑦ 

ᐱᕕᒃᓴᖃᖅᑐᑦ ᐱᓚᐅᖅᑎᓪᓗᓂᔾᔪᒃ 

ᑲᓐᖑᓇᖅᑐᓕᕆᓂᕐᒧᑦ 

ᑐᓴᒐᒃᓴᓕᕆᓂᕐᒧᓪᓗ ᑲᒥᓴᓇᐅᑉ 

ᐊᑐᓕᖁᔭᓕᐊᖏᓐᓂᒃ ᐊᖏᖅᓯᖁᓪᓗᒋᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᐱᓕᕆᓗᑎᒃ

ᑐᒃᓯᕋᐅᑎᓂᒃ ᑲᒪᔾᔪᓯᐅᑉ ᐊᐅᓚᓂᖓ 

ᐱᓕᕆᐊᒃᓴᖏᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

 

ᑎᑎᕋᕐᕕᖓ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ) 

ᓴᖅᑭᑕᐅᓚᐅᖅᓯᒪᔪᖅ ᐊᑐᖅᑕᐅᓪᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ ᓄᓇᑦᓯᐊᑉ 

1997-ᒥ, ᓯᕗᕐᖓᒍᑦ ᐊᕗᑎᓂᐅᑉ. ᑖᓐᓇ ᐱᖁᔭᕐᔪᐊᖅ ᑲᔪᓯᑎᑕᐅᓚᐅᖅᑐᖅ ᐊᑐᖅᑕᐅᓂᖓ ᓄᓇᕗᑦ ᐊᕗᑎᑎᓪᓗᒍ 1999-ᒥ.  

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ) 

ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᑦ ᑲᒥᓴᓇᖓᓐᓄᑦ ᐊᑐᕐᖢᓂ ᐊᑐᓕᖁᔭᓕᐊᖑᓚᐅᖅᑐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ 

ᑖᓐᓇ ᐃᓂᒋᔭᐅᖃᑦᑕᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ ᓄᑖᕈᕆᐊᖅᑕᐅᔪᓐᓇᕐᖢᓂ ᐃᓱᓕᑦᑎᓐᓂᖅᐸᑦ. 

ᐱᓕᕆᐊᒃᓴᖏᑦ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ (ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ) 

ᐃᒻᒥᒃᑰᖅᑐᒥᒃ ᓇᐅᑦᑎᖅᓱᖁᓪᓗᒍ ᒐᕙᒪᒃᑯᑦ ᑎᒥᖁᑎᖏᑦ ᐊᑐᑦᑎᐊᖁᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓂᒃ.  The ᐃᒻᒥᒃᑰᕐᖢᓂ ᐱᓕᕆᐊᖃᕐᓂᖓ ᐱᒻᒪᕆᐅᕗᖅ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᕕᖃᕈᓐᓇᕐᒪᑦ ᒪᑐᐃᖓᔪᒃᑯᑦ ᐊᑲᕐᓴᖏᓪᓗᓂ ᒐᕙᒪᒃᑯᓐᓂᒃ ᓂᓪᓕᕐᕕᖃᕈᓐᓇᖁᓪᓗᒍ, 

ᐱᔭᕆᐊᖃᓕᕌᖓᑦ, ᑲᑉᐱᐊᓱᖏᓪᓗᓂ ᐃᖅᑲᓇᐃᔮᖓᓂᑦ ᐲᖅᑕᐅᓂᐊᕆᐊᖓ.  

ᑭᓇᑐᐃᓐᓇᖅ ᑐᒃᓯᕋᖅᑐᕕᓂᖅ ᑐᓴᒐᒃᓴᓂᒃ ᐱᔪᒪᓗᓂ ᒐᕙᒪᒃᑯᑦ ᑎᒥᖁᑎᖓᓐᓂᑦ ᐊᒻᒪ ᓈᒻᒪᒃᓴᕐᓂᖏᑉᐸᑦ ᑭᒡᒍᓯᕆᔭᐅᔪᒥᒃ, 

ᑐᒃᓯᕋᕈᓐᓇᖅᑐᖅ ᕿᒥᕐᕈᖁᓗᒍ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ. ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᔪᓐᓇᖅᓯᒐᔭᕐᒪᑦ ᐃᓘᓐᓇᖏᓐᓂᒃ ᑭᒡᒍᓯᐅᓚᐅᖅᑐᓄᑦ ᑎᑎᖅᑲᖁᑎᒋᔭᐅᔪᓂᒃ ᐊᒻᒪᓗ 

ᐊᑐᓕᖁᔭᓕᐅᕈᑎᒋᓗᓂᒋᑦ.  ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓴᓐᖏᓂᖃᖏᑦᑐᖅ ᒪᓕᒃᑕᐅᖁᔨᓗᓂ 

ᒐᕙᒪᒃᑯᑦ ᑎᒥᖁᑎᖏᓐᓂᒃ ᓴᖅᑭᑦᑎᖁᔭᖏᓐᓄᑦ ᐅᕝᕙᓘᓐᓃᑦ ᓴᐳᒻᒥᒡᓯᖁᔨᓗᓂ ᑭᓯᐊᓂᓕ ᑐᓂᓯᔭᕆᐊᖃᖅᑐᖅ ᒥᓂᔅᑕᖓᓐᓄᑦ 

ᐱᓕᕆᕕᐅᑉ ᐅᕝᕙᓘᓐᓃᑦ ᐊᓪᓚᕕᖕᒥ ᐊᖓᔪᖅᑳᕆᔭᐅᔪᒧᑦ 

ᒐᕙᒪᒃᑯᑦ ᑯᐊᐳᕇᓴᖓᓐᓄᑦ ᐊᑐᓕᖁᔭᓕᐊᓂᒃ ᑐᓂᓯᓗᓂ.   

ᒥᓂᔅᑕ ᐅᕝᕙᓘᓐᓃᑦ ᑎᑎᕋᕐᕕᖕᒥ ᐊᐅᓚᑦᓯᔨᐅᔪᖅ 

ᐃᓱᒪᓕᐅᕆᐊᖃᖅᐳᖅ ᐊᖏᖅᓯᓂᐊᕐᒪᖔᕐᒥ 

ᐊᑐᓕᖁᔭᓕᐊᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᐱᓕᕆᐊᖃᕐᓂᐊᕐᒪᖔᕐᒥ ᓈᒻᒪᒋᔭᐅᔪᓂᒃ, ᐃᓗᐊᓂ 30 

ᐅᓪᓗᑦ.  

ᑐᒃᓯᕋᐅᑎᓕᐅᖅᑐᖅ ᐱᔪᓐᓇᐅᑎᖃᖅᑐᖅ 

ᐊᔪᐃᓐᓇᕆᐊᕆᓂᕐᒥᒃ ᒥᓂᔅᑕᐅᑉ ᐅᕝᕙᓘᓐᓃᑦ ᐊᓪᓚᕕᖕᒥ 

ᐊᖓᔪᖅᑳᑉ ᐃᓱᒪᓕᐊᕆᓚᐅᖅᑕᖓ ᐱᓪᓗᒍ ᓄᓇᕗᑦ 

ᐃᖅᑲᖅᑐᐃᕕᖓᓐᓄᑦ ᓱᓕ ᐊᖏᖃᑎᒌᒍᓐᓇᕐᓂᖏᑉᐸᑕ 

ᐊᑐᖅᑕᐅᓂᕆᔭᖓᓂᒃ ᑎᑎᖅᑲᖁᑎᒋᔭᖅ ᐱᔾᔪᑎᐅᔪᖅ. 

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐱᔪᓐᓇᕐᓂᕐᒥᒃ ᑐᓂᔭᐅᓯᒪᕗᖅ ᖃᐅᔨᓴᐃᓂᕐᒥᒃ 

ᑲᓐᖑᓇᖅᑐᓕᕆᓂᕐᒧᑦ ᐅᓐᓂᕐᓗᒍᑕᐅᔪᓂᒃ, ᐱᖃᓯᐅᑎᓪᓗᒋᑦ ᐅᓐᓂᕐᓗᒍᑕᐅᔪᑦ ᑲᔪᓯᑎᑦᑎᓐᓂᖏᑦᐸᑕ ᐅᕝᕙᓘᓐᓃᑦ 

ᕿᐱᓗᒃᓯᓐᓂᖅᐸᑕ ᒐᕙᒪᒃᑯᑦ ᑎᒥᖁᑎᒋᔭᖓᑦ ᑕᒻᒪᖅᓯᒪᔪᒥᒃ ᐋᖅᑭᒡᓯᖁᔭᐅᑎᓪᓗᒋᑦ ᑭᓇᑐᐃᓐᓇᐅᑉ ᐃᒻᒥᒪᑦ 

ᑐᓴᒐᒃᓴᖁᑎᖏᓐᓂᒃ.  ᑭᓇᑐᐃᓐᓇᖅ ᑐᓂᓯᔪᓐᓇᖅᑐᖅ ᐅᓐᓂᕐᓗᒍᑎᒥᒃ ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑎᐅᔪᒥᒃ ᑐᓂᔭᐅᓗᓂ 

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. ᑖᓐᓇ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᕿᒥᕐᕈᓇᖕᓂᐊᕐᒪᑦ ᐊᒻᒪ ᑎᑎᕋᕐᓗᓂ ᐅᓂᒃᑳᓕᐊᒥᒃ ᐊᒻᒪ ᐊᑐᓕᖁᔭᓕᐅᕐᓗᓂ ᑐᓂᓗᒋᑦ ᒥᓂᔅᑕᒧᑦ ᐅᕝᕙᓘᓐᓃᑦ ᑎᑎᕋᕐᕕᖕᒥ 

ᐊᐅᓚᑦᓯᔨᐅᔪᒧᑦ.   

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖃᖅᑎᑕᐅᕗᖅ ᐊᐅᓚᔾᔭᐃᒋᐊᕐᓂᕐᒥᒃ ᖃᐅᔨᓴᐃᓂᕐᒥᒃ 

ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑕᐅᔪᒥᒃ ᓇᖕᒥᓂᖅ ᐱᒋᐊᖅᑎᑦᑎᓗᓂ ᑐᓴᒐᒃᓴᓂᒃ ᑐᓂᔭᐅᖑᓂ ᖃᐅᔨᒃᑲᖅᑕᐅᓗᓂ 

ᓯᖁᒥᑦᑎᔪᖃᕐᓂᖓᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ.   

ᒪᓕᒡᓗᒍ ᖃᓄᐃᓚᐅᕆᐊᖃᕐᓂᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐱᔾᔪᑎᖃᕐᓗᓂ ᕿᒥᕐᕈᖁᔨᓂᖅ, ᒥᓂᔅᑕ ᐅᕝᕙᓘᓐᓃᑦ ᑎᑎᕋᕐᕕᖕᒥ 

ᐊᐅᓚᑦᓯᔨᐅᔪᖅ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐱᓕᕆᖃᑕᐅᔪᖅ ᑭᐅᔭᕆᐊᖃᖅᑐᖅ ᐊᑐᓕᖁᔭᓕᐊᖏᓐᓂᒃ ᑐᓴᒐᒃᓴᓕᕆᕐᓂᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᓯᖁᒥᑕᐅᓐᓂᖅᐸᑦ. ᑕᐃᒪᐃᑎᓪᓗᒍ, ᑭᓯᐊᓂ, ᑖᓐᓇ 

ᕿᒥᕐᕈᓪᓗᒋᑦ ᐃᓱᒪᖅᓱᕈᓐᓇᐅᑎᑦ ᑐᓴᒐᒃᓴᓄᑦ ᐱᖁᔭᕐᔪᐊᖅ, 

ᑕᒪᑐᒧᖓ ᐱᔾᔪᑎᓪᓗᐊᑕᐅᕗᖅ: ᐱᖁᔭᖅ 

ᑎᑭᐅᑎᔪᓐᓇᖁᓪᓗᒍ ᐱᔪᓐᓇᐅᑎᖏᑦ ᐃᒡᓗᒌᑦᑎᐊᖁᓪᓗᒋᑦ 

ᑲᓐᖑᓇᖅᑐᓄᑦ ᐊᒻᒪ ᐱᓕᕆᔭᐅᔭᕆᐊᖃᖅᑐᓄᑦ 

ᒐᕙᒪᒃᑯᓐᓄᑦ ᑕᖅᑲᒃᑯᐊ ᐃᓄᖁᑎᖏᑦ ᐊᑕᐅᑦᑎᒃᑯᑦ 

ᑎᒍᓯᔪᓐᓇᕐᓗᑎᒃ ᐱᓯᒪᔭᐅᔪᓂᒃ ᒐᕙᒪᒃᑯᓐᓄᑦ, ᒐᕙᒪᒃᑯᑦ 

ᑭᐅᔪᓐᓇᖁᓪᓗᒋᑦ. 

Suzanne Legault, ᒐᕙᒪᑐᖃᒃᑯᑦ ᑐᓴᒐᒃᓴᓕᕆᓂᕐᒧᑦ 

ᑲᒥᓴᓇᖓ ᑐᓂᓯᑎᓪᓗᒍ ᑎᑎᖅᑲᓂᒃ ᑎᒍᓯᕐᓂᕐᒧᑦ 

ᑎᑎᖅᑲᓂᒃ ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ 

ᐱᖁᔭᕐᔪᐊᖏᓐᓂᒃ ᕿᒥᕐᕈᔨᑦ ᑲᑎᒪᔨᕋᓛᖏᓐᓄᑦ 

ᓂᐅᕙᓐᓛᓐᒥ ᐊᒻᒪ ᓛᐸᑐᐊᕐᒥ, 2015 

ᒥᓂᔅᑕ ᐅᕝᕙᓘᓐᓃᑦ ᑎᑎᕋᕐᕕᖕᒥ ᐊᐅᓚᑦᓯᔨᐅᔪᖅ ᐱᕕᖃᖅᑎᑕᐅᔪᖅ 90 ᐅᓪᓗᑦ ᐃᓗᐊᓂ ᑭᐅᔪᓐᓇᖁᓪᓗᒍ, ᐊᒻᒪ 

ᐱᔪᓐᓇᐅᑎᖃᖏᑦᑐᑦ ᐊᔪᐃᓐᓇᕆᐊᕆᓂᕐᒥᒃ ᐃᓱᒪᓕᐅᕈᑕᐅᓚᐅᖅᑐᒧᑦ.   

 

 

 ᐊᕐᕌᒎᓚᐅᖅᑐᑦ ᕿᒥᕐᕈᓗᒍ 

ᐃᓗᐊᓂ 2015/2016 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ, ᑎᑎᕋᕐᕕᖓ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᒪᑐᐃᖅᓯᓚᐅᖅᑐᖅ ᑲᑎᓪᖢᖏᑦ 34-ᖑᔪᑦ ᑐᖅᑯᐃᕕᑦ ᑖᒃᑯᐊ 40%-ᒥᒃ ᐅᓄᖅᓯᒋᐊᖅᑐᑦ ᒪᑐᐃᖅᑕᐅᓚᐅᖅᓯᒪᔪᓂᒃ ᐊᓂᒍᖅᑐᓂ 

ᐊᕐᕌᒍᓂ. ᑖᒃᑯᐊ ᑐᖅᑯᐃᕕᑦ ᑎᑎᖅᑲᓄᑦ ᐅᑯᐊᖑᓚᐅᖅᑐᑦ: 

 ᑐᒃᓯᕋᐅᑎᑦ ᕿᒥᕐᕈᖁᔨᓗᑎᒃ - ᑎᒍᓯᓂᕐᒧᑦ ᑐᒐᒃᓴᓂᒃ ᑎᑎᖅᑲᖁᑎᓂᒃ   11 

 ᑐᒃᓯᕋᐅᑎᑦ ᓂᓪᓕᖁᓪᓗᒋᑦ ᒐᕙᒪᒃᑯᑦ ᑎᒥᖁᑎᖏᑦ         7 

 ᓯᖁᒥᑦᑎᔪᖃᕐᓂᖓᓄᑦ ᐱᖁᔭᕐᔪᐊᓂᒃ ᖃᐅᔨᒃᑲᖅᑕᐅᓂᖅ (ᒐᕙᒪᒃᑯᓐᓂᑦ)  5 

 ᑐᒃᓯᕋᐅᑎᑦ ᕿᒥᕐᕈᖁᔨᓗᑎᒃ - ᓯᖁᒥᑦᑎᓂᖅ ᑲᓐᖑᓇᖅᑐᓕᕆᔾᔪᑎᓂᒃ  3 

 ᐊᓯᖏᑦ ᐊᐱᖅᑯᑎᑦ/ᑭᐅᔾᔪᑎᑦ            3 

 ᑎᑎᕋᕐᕕᖕᒥ ᐊᐅᓚᑦᑎᔾᔪᑎᑦ           2 

 ᒐᕙᒪᒃᑯᑦ ᓯᓚᑖᓂᓐᖔᖅᑐᑦ ᑐᒃᓯᕋᖅᑐᑦ ᕿᒥᕐᕈᖁᔨᓪᓗᑎᒃ (s. 53)  1 

 ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᐃᓂᖅ     1 

 ᓯᖁᒥᑦᑎᔪᖃᖅᑎᓪᓗᒍ ᑐᓴᖅᑎᑕᐅᓂᖅ (ᐊᓯᖏᓐᓂᑦ)        1 

 

ᐱᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᑎᑎᖅᑲᖁᑎᓄᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ, ᒪᓕᒡᖢᑎᒃ ᐱᓕᕆᐊᒃᓴᖏᓐᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᐊᓂᖅᓯᔨᐅᓂᖓᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐱᓕᕆᖃᑕᐅᓚᐅᖅᑐᑦ ᑎᓴᒪᓄᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᕿᒥᕐᕈᖁᔨᔪᓄᑦ. ᑕᒪᓐᓇ ᑲᒪᓇᖏᑦᑐᖅ ᐱᓪᓗᒍ ᐃᖅᑲᓇᐃᔭᖅᑎᑦ ᐊᒻᒪ ᐃᖅᑲᓇᐃᔭᖅᑎᐅᓚᐅᖅᓯᒪᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑐᒃᓯᕋᕐᓂᖅᐹᖑᒐᔪᖕᒪᑕ - ᕿᓂᖃᑦᑕᖅᑐᑦ ᑐᓴᒐᒃᓴᓂᒃ ᖃᐅᔨᓇᓱᒡᖢᑎᒃ ᐃᖅᑲᓇᐃᔭᕐᕕᖕᒥ ᐸᒡᕕᓴᐃᓂᕐᒧᑦ 

ᐅᕝᕙᓘ•ᓃᑦ ᖃᓄᐃᒻᒪᑦ ᐃᖅᑲᓇᐃᔮᒥᒃ ᐱᓇᓱᒃᑎᓪᓗᒋᑦ ᐱᑎᑕᐅᓐᓂᖏᒻᒪᖔᑕ ᐅᕝᕙᓘᓐᓃᑦ ᐃᖅᑲᓇᐃᔮᒥᒃ 

ᖁᕝᕙᕆᐊᖅᓯᑎᓪᓗᒋᑦ ᐋᒥᑕᐅᓐᓂᖅᑎᓪᓗᒋᑦ. ᐊᓯᐊᑦᑕᐅᖅ ᒐᕙᒪᒃᑯᑦ ᑎᒥᖁᑎᒋᔭᖓ ᐊᑕᐅᓯᐅᖏᑦᑐᒥᒃ ᑐᖅᑯᐃᕕᖕᒥᒃ 

ᑎᑎᖅᑲᖁᑎᒥᒃ ᑎᑎᕋᕐᕕᓐᓄᐊᖅᓯᓚᐅᖅᑐᑦ ᐊᕐᕌᒍᒋᔭᑦᑐᓐᓂ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ, ᒪᕐᕉᖕᓂᒃ ᐃᓛᒃᑰᖓᔫᖕᓂᒃ 

ᑐᒃᓯᕋᐅᑎᓂᒃ ᕿᒥᕐᕈᖁᔨᓪᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᑐᖁᖓᔪᓕᕆᔨᐅᑉ ᑎᑎᕋᕐᕕᖓᓐᓂᑦ, ᐊᒻᒪ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᖓᓐᓄᑦ, ᑖᒃᑯᐊ ᒪᕐᕉᖕᓂᒃ ᑎᑎᖅᑲᖁᑎᓂᒃ ᑎᒍᓯᔪᒪᔾᔪᑎᓄᑦ ᑐᒃᓯᕋᐅᑎᖃᓚᐅᖅᑐᑦ 

ᕿᒥᕐᕈᖁᔨᓗᑎᒃ. 

https://www.bing.com/images/search?q=Data+Privacy&view=detailv2&&id=3DE86B165E26869BD26F94B20846AF73C93EBB38&selectedIndex=5&ccid=2SpuG9QV&simid=607986161246408368&thid=OIP.Md92a6e1bd415cbbd826ae448fa373054o0

ᑲᓐᖑᓇᖅᑐᓕᕆᓂᕐᒧᑦ ᐱᓪᓗᒍ, ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᒪᕐᕉᖕᓂᒃ 

ᓯᖁᒥᑦᑎᔪᖃᕐᓂᖏᓐᓄᑦ ᐊᑐᖅᑕᐅᓪᓗᓂ ᓄᑖᖅ ᓯᖁᒥᑦᑎᔪᖃᖅᑎᓪᓗᒍ ᑐᓴᖅᑎᑦᑎᔾᔪᑎᓄᑦ ᐱᖁᔭᕐᔪᐊᖅ.  ᑐᓴᖅᑎᑦᑎᓚᐅᕐᒥᔪᑦ 

ᒪᓕᒐᓕᕆᔨᒃᑯᑦ, ᐊᐅᓚᑦᓯᔨᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᒻᒪ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ.  ᑲᓐᖑᓇᖅᑐᓕᕆᓂᕐᒧᑦ 

ᓯᖁᒥᑕᐅᔪᓄᑦ ᐅᓐᓂᕐᓗᒍᑎᖃᕐᖢᑎᒃ ᑕᖅᑲᒃᑯᓇᓐᖔᖅᑐᖅ ᐱᓕᕆᕕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑎᑦ 

ᐊᑦᑕᓇᔾᔭᐃᖅᒪᓂᖏᓐᓄᑦ ᓇᓪᓕᐅᒃᑯᒫᓕᕆᔨᒃᑯᑦ. 

7-ᖑᓚᐅᖅᑐᑦ ᕿᒥᕐᕈᔭᐅᔪᓂᑦ ᐊᑐᓕᖁᔭᓕᐊᖑᔪᑦ ᐅᓂᒃᑳᓕᐊᑦ ᑐᓂᔭᐅᔪᑦ ᐊᕐᕌᒍᐊᓂ 2014/2015.   

  

ᓇᓕᐊᑐᐃᓐᓇᖅ ᑲᒪᑦᑎᐊᖅᑐᖅ ᑎᒥᐅᔪᖅ 

ᐱᓕᕆᐊᖃᖃᑦᑕᖅᓱᖅ ᑐᓴᒐᒃᓴᓂᒃ ᐱᓕᕆᐊᖏᑦ 

ᐊᓯᐅᑐᐃᓐᓇᕆᐊᖃᕿᕐᓂᖏᓐᓂᒃ, ᑕᐃᒪᐃᒻᒪᑦ 

ᐸᖅᑭᔭᐅᑦᑎᐊᕐᓗᑎᒃ ᖃᕆᑕᐅᔭᖓ ᐊᓯᖓᓄᑦ 

ᐅᖃᓕᒫᖅᑕᐅᔾᔭᐃᒃᑯᓯᖅᓯᒪᔭᕆᐊᓕᒃ.  ᓇᖕᒥᓂᖅ 

ᐱᖁᑎᒋᔭᑎᑦ ᐊᑦᑕᓇᖅᑐᒦᖁᒍᓂᒋᑦ ᖃᓄᐃᖏᑦᑑᒐᓗᐊᖅ, 

ᑭᓯᐊᓂᓕ ᐱᓕᕆᔭᐅᔭᕆᐊᖃᕐᒪᑦ − ᐊᒻᒪ ᐱᖁᔭᕐᔪᐊᖅ 

ᐅᖃᖅᓯᒪᓪᓗᓂ ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᑕᒪᒃᑯᐊ 

ᑐᓴᒐᒃᓴᑦ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᓚᐅᖅᓯᒪᔪᖅ ᐃᐅᓪᐴᑕ, ᑲᐅᑯᕆᒥ, Calgary 

Herald, ᔮᓐᓄᐊᕆ 27, 2014 

ᕿᒥᕐᕈᓚᐅᕐᖢᑎᒃ ᐊᑐᓕᖁᔭᓕᐊᕕᓃᖅ 15-091 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᓯᖁᒥᑦᑎᓂᖅ ᑲᓐᖑᓇᖅᑐᓕᕆᔾᔪᑎᓂᒃ 

ᐱᓕᕆᕕᒃ ᐃᓚᐅᔪᖅ: ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓈᓴᐅᑎᖏᑦ ᐱᖁᔭᕐᔪᐊᑉ ᐊᑐᖅᑕᑦ: ᓈᓴᐅᑖ 43 

ᖃᓄᐃᓕᔭᐅᓂᖓ: ᐊᑐᓕᖁᔭᓕᐊᑦ ᐊᖏᖅᑕᑦ 

 

ᕿᑐᕐᖓᖃᖅᑐᖅ ᐅᓐᓂᕐᓗᓚᐅᖅᑐᖅ ᐃᓕᓐᓂᐊᕐᕕᒃ ᐊᑐᕈᒪᓕᕐᒪᑦ ᓱᕈᓯᐅᑉ ᐃᓕᓐᓂᐊᕐᕕᖕᒧᑦ ᐃᓕᓐᓂᐊᓕᓵᖅᑎᓪᓗᒍ 

ᐃᓯᕈᑎᖏᓐᓄᑦ ᑎᑎᖅᑲᖁᑎᖏᓐᓂᒃ ᐊᑐᖅᑕᐅᔪᒪᑎᓪᓗᒋᑦ ᓱᕈᓯᐅᑉ ᐃᓕᓐᓂᐊᕆᐊᖃᑦᑕᕐᓂᖓᑕ ᐊᓯᐊᓄᑦ.  ᐃᓕᓴᐃᔨ 

ᐃᓕᓐᓂᐊᕐᕕᖕᒥ ᐸᕐᓇᒃᓯᒪᓚᐅᕐᒪᑦ ᐊᐅᔭᒃᑯᑦ ᐃᓕᓐᓂᐊᕆᐊᕐᓂᐊᓕᓵᖅᑐᑦ ᐃᓕᓐᓂᐊᓕᒻᒪᒃᓴᖁᓪᓗᒋᑦ ᐊᒻᒪ ᐅᖃᐅᑎᓚᐅᖅᑕᖏᑦ 

ᕿᑐᕐᖓᖃᖅᑐᑦ ᑲᑎᒪᑎᓪᓗᒋᑦ ᐊᑐᖅᑕᐅᒐᔭᕐᓂᖓᓂᒃ ᑐᓴᒐᒃᓴᑦ ᐃᓕᓐᓂᐊᓕᓵᖅᑐᓄᑦ ᑎᑎᖅᑲᖁᑎᒋᔭᐅᔪᑦ ᕿᑐᕐᖓᖃᖅᑐᓂᒃ 

ᑐᓴᕋᓱᐊᖅᑎᓪᓗᒋᑦ ᐊᑐᖅᑕᐅᖃᑦᑕᕐᓂᐊᕐᓂᖏᓐᓂᒃ. ᐃᓱᐊᓂ ᐅᓐᓂᕐᓗᒍᑕᐅᔪᖅ ᐱᔭᕐᓂᕐᓂᖓᓄᑦ, ᑎᑎᖅᑲᓂᒃ 

ᐊᑐᕆᐊᑐᓚᐅᖏᑦᑐᑦ ᐊᒻᒪ ᐃᓕᓐᓂᐊᓕᒻᒪᒃᓴᕈᑎᒃᓴᐅᓚᐅᖅᑐᖅ ᓄᖅᑲᖅᑎᑕᐅᓚᐅᖅᓯᒪᓪᓗᓂ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓚᐅᖅᑐᖅ ᐅᓐᓂᕐᓗᒃᓴᕈᑕᐅᔪᑦ 

ᐱᔾᔪᑎᖃᐅᑦᑎᐊᖅᑐᐃᓐᓇᐅᓚᐅᕐᓂᖏᓐᓂᒃ. ᐃᓚᖓᑕ ᓈᓴᐅᑎᖓ 43 ᐱᖁᔭᕐᔪᐊᑉ ᐊᑐᐃᓐᓇᐅᑎᑦᑎᕗᖅ ᑐᓴᒐᒃᓴᓂᒃ 

ᓄᐊᑕᐅᓯᒪᔪᓂᒃ ᐊᑐᖅᑕᐅᓂᐊᕐᒪᑦ ᐊᑕᐅᓯᕐᒧᑦ ᐱᔾᔪᑎᐅᔪᒧᑦ (ᐃᓕᓐᓂᐊᕆᐊᓕᓵᖅᑐᑦ ᑎᑎᖅᑲᖁᑎᖏᑦ) ᐊᑐᖅᑕᐅᔪᓐᓇᖏᒻᒪᑕ 

ᐊᓯᐊᓄᑦ ᐃᓯᕈᓐᓇᐅᑎᖓᑕ ᐃᓕᓐᓂᐊᕐᕕᖕᒧᑦ, ᑐᒡᓕᐊᓂ ᐱᔾᔪᑎᖃᖅᑐᖅ ᑭᓯᐊᓂ ᐊᖏᖅᑕᐅᓯᒪᒃᐸᑕ ᐱᖁᔭᕐᔪᐊᑎᒍᑦ 

ᐅᕝᕙᓘᓐᓃᑦ ᐊᖏᖅᑕᐅᓯᒪᒃᐸᑦ ᑖᔅᓱᒧᖓ ᑐᓴᒐᒃᓴᓂᒃ ᐱᔾᔪᑎᖃᖅᑐᒧᑦ. 

 

ᐊᑐᓕᖁᔭᓕᐅᓚᐅᖅᑐᖅ, ᐊᑎᓕᐅᕐᕕᐅᔪᑦ ᑎᑎᕋᕐᕕᒃᓴᖅ 

ᐋᖅᑭᒋᐊᖅᑕᐅᑐᐃᓐᓇᕐᓗᓂ ᐃᓚᔭᐅᓗᓂ ᑎᑎᕋᖅᓯᒪᔪᒥᒃ 

ᕿᑐᕐᖓᖃᖅᑐᑦ ᐊᖏᖅᓯᖁᓪᓗᒋᑦ ᐊᓯᐊᓄᑦ ᑖᒃᑯᐊ 

ᑎᑎᖅᑲᖁᑎᑦ ᑐᓴᒐᒃᓴᑦ ᐊᑐᖅᑕᐅᔪᓐᓇᕐᓗᑎᒃ 

ᐋᖅᑭᒡᓱᐃᑎᓪᓗᒋᑦ ᐃᓕᓐᓂᐊᓕᒻᒪᒃᓴᖅᑐᓄᑦ 

ᐱᓕᕆᔾᔪᑎᒃᓴᓂᒃ.  ᕿᑐᕐᖓᖃᖅᑐᑦ ᐃᒻᒥᒧᑦ ᑐᕌᖓᔪᓂᒃ 

ᑐᓴᒐᒃᓴᓂᒃ ᐊᑐᖅᑕᐅᖁᔨᖏᑦᑐᑦ ᐊᑐᖅᑕᐅᖁᔨᖏᓪᓗᑎᒃ 

ᓇᓗᓇᐃᖅᓯᖃᑦᑕᕐᓗᑎᒃ ᐊᖏᕈᑎᐅᑉ ᐃᓗᐊᓂ ᐋᒃᑳᕐᓗᒍ. 

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 15-092 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᑎᒍᓯᓂᕐᒧᑦ ᑐᓴᒐᒃᓴᓂᒃ ᑎᑎᖅᑲᖁᑎᓂᒃ 

ᐱᓕᕆᕕᒃ ᐃᓚᐅᔪᖅ:  ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ: ᐃᓚᖓᑕ ᓈᓴᐅᑎᖏᑦ 13(1)(d), 14(1)(a), 15(a) ᐊᒻᒪᓗ 23(1) 

ᖃᓄᐃᓕᔭᐅᓂᖓ:  ᐊᑐᓕᖁᔭᓕᐊᑦ ᐊᖏᖅᑕᑦ 

 

ᑐᒃᓯᕋᐅᑎᓕᐅᖅᑐᖅ ᑐᒃᓯᕋᖅᑐᕕᓂᖅ ᐱᓕᕆᕕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᑎᑎᕋᖅᓯᖅᒪᔪᓂᒃ 

ᐊᒃᑐᐊᓂᖃᖅᑐᓂᒃ ᑳᓐᑐᕋᖕᒥᒃ ᖃᖓᑕᓲᒃᑯᑦ ᑐᐊᕕᕐᓇᖅᑐᓂᒃ ᐅᓯᖃᑦᑕᕐᓂᕐᒧᑦ ᐱᔨᑦᓯᕐᓂᕐᒧᑦ. ᐃᓚᖏᑦ ᑎᑎᕋᖅᓯᒪᔪᑦ ᐃᓗᐊᓂ 

ᐱᓯᒻᒪᔭᐅᔪᑦ ᐊᐅᓚᑕᐅᔪᓪᓗ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐊᒻᒪ ᐃᓚᖓ ᑐᒃᓯᕋᐅᑎᑉ ᓄᒃᑎᖅᑕᐅᓚᐅᕐᖢᓂ.  

ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᓇᓗᓇᐃᖅᓯᓚᐅᖅᑐᑦ 244-ᓂᒃ ᒪᒃᐱᒐᕐᓂᒃ ᑭᐅᔾᔪᑎᕕᓂᕐᓂᒃ ᑎᑎᖅᑲᓂᒃ ᐊᒻᒪ 

ᐅᓄᖅᑐᒻᒪᕆᐅᔪᑦ ᖄᖓᒍᑦ ᑎᑎᕋᖅᑕᐅᒃᑲᓐᓂᖅᓯᒪᓪᓗᑎᒃ ᒪᓕᒡᓗᒋᑦ ᓴᖅᑭᑕᐅᔭᕆᐊᖃᖏᑦᑐᑦ ᒪᓕᒐᖏᑦ ᐃᓗᐊᓃᑦᑐᑦ 

ᐃᓚᖓᑕ ᓈᓴᐅᑎᖏᑦ 13, 14, 15 ᐊᒻᒪ 23 ᐱᖁᔭᕐᔪᐊᑉ.  ᑐᒃᓯᕋᐅᑎᓕᐅᖅᑐᖅ ᐃᒃᐱᒍᓱᓚᐅᖅᑐᖅ ᑭᐅᔾᔪᑎᒃᓴᓂᒃ 

ᑎᑎᕋᖅᓯᒪᔪᓂᒃ ᐅᓄᕐᓂᖅᓴᓂᒃ ᑐᓂᔭᐅᔭᕆᐊᖃᓚᐅᕐᓂᖓᓂᒃ ᐊᒻᒪ ᐃᓚᖏᑦ ᑭᑭᑕᐅᔪᑦ ᑐᓂᔭᐅᖏᑦᑐᑦ 

ᑐᓂᔭᐅᔭᕆᐊᖃᖅᑐᒋᓪᓗᒋᑦ. 

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓈᒻᒪᒃᓴᓚᐅᖅᑐᖅ ᕿᓂᖅᑕᖏᓐᓂᒃ ᐊᒻᒪ ᑭᐅᔾᔪᑕᐅᔪᓂᒃ ᑎᑎᖅᑲᓂᒃ ᐊᒻᒪ 

ᖃᐅᔨᓚᐅᖅᑐᖅ ᑐᒃᓯᕋᐅᑎᓕᐅᖅᑐᖅ ᑐᓂᓯᔪᓐᓇᓚᐅᖏᓐᓂᖓᓂᒃ ᐱᔾᔪᑎᐅᔪᓂᒃ ᐅᖃᕈᑎᖓᓐᓂᒃ ᖄᒃᑲᓐᓂᐊᒍᑦ 

ᑎᑎᕋᖅᓯᒪᔪᓂᒃ ᐱᑕᖃᕐᓂᕋᐃᔾᔪᑎᒋᔭᖓᓐᓂᒃ. 

ᑐᓴᒐᒃᓴᑦ ᑐᓂᔭᐅᔪᑦ ᐃᓕᓐᓂᐊᕐᕕᖕᓄᑦ 

ᐊᑐᖅᑕᐅᔭᕆᐊᖃᖏᑦᑐᑦ ᐅᕝᕙᓘᓐᓃᑦ 

ᓴᖅᑭᑕᐅᔭᕆᐊᖃᖏᑦᑯᑦ ᒐᕙᒪᒃᑯᑦ ᓯᓚᑖᓄᑦ ᐊᓯᐊᓄᑦ 

ᐊᑐᖅᑕᐅᔾᔪᑎᒃᓴᖏᑕ ᐊᑐᖅᑕᐅᔭᕆᐊᖃᖏᑦᑐᑦ − ᑕᒡᕙᓂ 

ᑎᑎᖅᑲᖁᑎᖏᑦ ᐃᓕᓐᓂᐊᕆᐊᓕᓵᖅᑐ ᓱᕈᓯᑦ.  

ᕿᒥᕐᕈᓚᐅᕐᒃᖢᓂ ᐊᑐᓕᖁᔭᓕᐊᖅ 15-091 

 



2015-2016   ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

 

Page 15 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᐅᓯᖃᓚᐅᖅᑐᖅ ᒪᓕᒐᕐᓂᒃ ᐊᑐᖅᑕᐅᔭᕆᐊᖃᖅᑐᓂᒃ 

ᑐᒃᓯᕋᐅᑎᓕᐅᖅᓯᒪᔪᓂᒃ ᐊᔭᐅᖅᑐᐃᔨᓂᒃ/ᐱᔨᑦᓯᖅᑕᐅᔪᑦ ᐱᔪᓐᓇᐅᑎᖏᓐᓂᒃ ᐊᒻᒪ ᐊᔾᔨᒌᖏᓐᓂᕆᔭᖏᓐᓂᒃ ᑖᔅᓱᒪ ᐊᒻᒪ 

ᐃᖅᑲᖅᑐᐃᕕᒃᑎᒎᖅᑑᑉ.  ᖃᐅᔨᓚᐅᖅᑐᖅ ᐅᓄᕐᓂᖅᓴᐅᔪᑦ ᑭᑭᑕᐅᔪᑦ ᓴᖅᑭᑕᐅᖃᑦᑕᖏᑦᑐᑦ ᐊᑐᖅᑕᐅᓪᓗᓂ ᒪᓕᒐᑉ ᐃᓚᖓᑕ 

ᓈᓴᐅᑎᖓ 15(a) ᐊᑐᖅᑕᐅᑦᑎᐊᖅᑐᕕᓂᖅ ᑭᓯᐊᓂᓕ ᐊᑐᓕᖁᔭᓕᐅᓚᐅᖅᑐᑦ ᐃᓚᖏᑦ ᑐᓴᒐᒃᓴᑦ ᑎᑎᕋᖅᓯᒪᔪᑦ 

ᓴᖅᑭᑕᐅᖁᔭᐅᓪᓗᑎᒃ. 

ᖃᐅᔨᓚᐅᕐᒥᔪᖅ ᐊᑕᐅᓯᐊᕐᖢᓂ ᒐᕙᒪᒃᑯᑦ ᑎᒥᖁᑎᖓᑦ ᑭᑭᑦᑎᔭᕆᐊᖃᕐᓂᕋᓚᐅᖅᑐᖅ ᐃᓚᖓᑕ ᓈᓴᐅᑎᖓ ᐊᑐᕐᖢᒍ 23 

(ᐱᔾᔪᑎᖃᕋᓂ ᐸᒡᕕᓴᐃᔪᖅ ᒐᕙᒪᒃᑯᑦ ᓯᓚᑖᓂᓐᖔᖅᑐᒥᒃ ᑲᓐᖑᓇᖅᑐᖁᑎᖏᓐᓄᑦ) ᑕᒪᓐᓇ ᓈᒻᒪᓚᐅᖅᑐᖅ ᐊᑐᖅᑕᖓᑦ. 

ᐱᔾᔪᑎᒋᓪᓗᒍ ᑭᑭᑦᑎᓂᕐᒧᑦ ᐊᑐᕆᐊᖃᕐᓂᕋᓚᐅᖅᑐᑦ ᐃᓚᖓᑕ ᓈᓴᐅᑎᖓᒍᑦ 13(1)(d) ᓴᖅᑭᑦᑎᔭᕆᐊᖃᓐᖏᑎᑦᑎᔪᖅ 

ᑐᓴᒐᒃᓴᓂᒃ ᓴᖅᑭᑦᑎᓂᐊᑐᐊᕈᓂ ᓇᓗᖅᑯᑎᖃᕈᑎᒃᓴᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᑦ, ᖃᐅᔨᓚᐅᖅᑐᖅ ᑎᑎᖅᑲᖅ 

ᐸᖁᓇᒍᑕᐅᓚᐅᕐᓂᖓᓂᒃ ᑲᑎᒪᔨᖏᓐᓄᑦ ᐊᐅᓚᑦᓯᔨᑦ, ᑐᓴᒐᒃᓴᓂᒃ ᐱᑕᖃᓪᓗᐊᓚᐅᖏᑦᑐᖅ ᐃᓗᐊᓂ ᑐᓴᖅᑎᑦᑎᔾᔪᑎᑦ 

ᓴᖅᑭᑦᑎᔾᔪᑎᒃᓴᐅᔪᖅ ᖃᓄᐃᑦᑐᓂᒃ ᐅᖃᐅᓯᖃᕐᒪᖔᑕ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪ ᐊᑐᓕᖁᔭᓕᐅᓚᐅᖅᑐᑦ ᑐᓴᒐᒃᓴᖅ 

ᓴᖅᑭᑕᐅᖁᔭᐅᓪᓗᓂ. 

ᑭᖑᓪᓕᖅᐸᒥ, ᓈᒻᒪᒃᓴᓚᐅᖅᑐᖅ ᑐᓴᒐᒃᓴᑦ ᐲᖅᑕᐅᓂᖏᓐᓂᒃ ᒪᓕᒃᑕᐅᓪᓗᓂ ᐃᓚᖓᑕ ᓈᓴᐅᑎᖓ 14(1)(a), 

ᐱᕕᖃᖅᑎᑦᑎᔪᖅ ᒐᕙᒪᒃᑯᑦ ᑎᒥᖁᑎᖏᑦ ᐋᒃᑳᖅᓯᔪᓐᓇᕐᓗᑎᒃ ᓴᖅᑭᑦᑎᖁᔭᐅᒐᓗᐊᖅᑎᓪᓗᒋᑦ ᑎᑎᖅᑲᖁᑎᓂᒃ 

ᓴᖅᑭᑦᑎᓂᐊᑐᐊᖅᐸᑦ ᐅᖃᐅᔾᔨᒋᐊᕈᑎᓂᒃ, ᑐᒃᓯᕋᐅᑎᓂᒃ ᐅᕝᕙᓘᓐᓃᑦ ᐊᑐᓕᖁᔭᓕᐊᖑᓯᒪᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᑐᕌᖅᑐᒥᒃ, ᑕᒪᓐᓇᓗ ᑐᓴᒐᒃᓴᖅ ᓴᖅᑭᑕᐅᔭᕆᐊᖃᖏᒻᒪᑦ ᒪᓕᒃᑕᐅᑦᑎᐊᓚᐅᖅᑐᖅ ᐱᖁᔭᕐᔪᐊᖅ.  

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 15-093 

ᖃᓄᐃᑦᑑᓂᖓ ᕿᒥᕐᕈᓂᐅᑉ:  ᑎᒍᓯᓂᕐᒧᑦ ᑐᓴᒐᒃᓴᓂᒃ ᑎᑎᖅᑲᖁᑎᓂᒃ 

ᐱᓕᕆᕕᒃ ᐃᓚᐅᔪᖅ:   ᐱᓕᕆᕕᖓᑦ ᒪᓕᒐᓕᕆᔨᒃᑯᑦ (ᑐᖁᖓᔪᓕᕆᔨᑉ ᑎᑎᕋᕐᕕᖓ) 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ:  ᐃᓚᖓᑕ ᓈᓴᐅᑎᖓ 23(1), 23(4),3(2)(b),  

ᖃᓄᐃᓕᔭᐅᓂᖓ:   ᐊᑐᓕᖁᔭᓕᐊᑦ ᐊᖏᖅᑕᑦ 

 

ᐃᓄᖕᒥᒃ ᑐᒃᓯᕋᖅᑐᖃᓚᐅᖅᑐᖅ ᑐᖁᖓᔪᓕᕆᔨᑉ ᑎᑎᕋᕐᕕᖓᓐᓂᑦ ᐱᔪᒪᓪᓗᓂ ᑎᑎᕋᖅᓯᒪᔪᓂᒃ ᐊᒃᑐᐊᓂᖃᖅᑐᓂᒃ 

ᖃᐅᔨᓴᐃᓪᓗᑎᒃ ᐃᖅᑲᖅᑐᐃᕕᒃᑰᕈᑕᐅᖃᑦᑕᖅᓯᒪᔪᓂᒃ ᐃᓅᔪᓐᓃᖅᑐᓄᑦ ᐸᓖᓯᒃᑯᓐᓄᑦ ᑎᒍᔭᐅᖅᑲᑎᓪᓗᒋᑦ ᐊᕐᕌᒍᑦ ᖁᓕᑦ 

ᐃᓗᐊᓂ. ᒐᕙᒪᒃᑯᑦ ᑎᒥᖁᑎᖓᑦ ᕿᐱᓗᒃᓯᓚᐅᖅᑐᖅ ᓴᖅᑭᑦᑎᔪᒪᓇᑎᒃ ᑎᑎᖅᑲᓂᒃ, ᐃᒪᓐᓇ ᐅᖃᕐᖢᑎᒃ ᐃᓚᖓᑕ ᓈᓴᐅᑎᖓ 

23(1) (ᓯᖁᒥᑦᑎᒐᔭᕐᒪᑕ ᑲᓐᖑᓇᖅᑐᓕᕆᔾᔪᑎᓂᒃ). 

ᑐᒃᓯᕋᐅᑎᓕᐅᖅᑐᖅ ᐊᐃᕙᓚᐅᖅᑐᖅ ᑖᒃᑯᐊ ᑎᑎᖅᑲᖁᑎᒋᔭᐅᔪᑦ “ᐊᑐᐃᓐᓇᐅᕙᖕᓂᖏᓐᓂᒃ ᑕᖅᑲᒃᑯᓄᖓ” ᐊᒻᒪ 

ᓴᖅᑭᑕᐅᔭᕆᐊᖃᕐᓂᖏᓐᓂᒃ, ᒪᓕᒃᑕᐅᓗᑎᒃ ᐃᓚᖓᑕ ᓈᓴᐅᑎᖓ 3(2)(b). ᐊᐃᕙᓚᐅᕐᒥᔪᖅ ᖃᐅᔨᓴᐃᔾᔪᑎᑦ 

ᐃᖅᑲᖅᑐᐃᕕᒃᑎᒎᖅᑐᑦ ᑕᖅᑲᒃᑯᓄᖓ ᑕᐅᔭᐅᔭᕆᐊᖃᕐᓂᖏᓐᓂᒃ, ᑕᐃᒪᐃᒻᒪᑦ, ᓴᖅᑭᑕᐅᒃᐸᑕ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ 

ᐃᓗᐊᓃᑦᑐᑦ ᑐᖁᖓᔪᓕᕆᔨᑉ ᐅᓂᒃᑳᓕᐊᖓᑕ ᓯᖁᒥᑦᑎᓂᖃᕋᔭᖏᒻᒪᑦ ᑲᓐᖑᓇᖅᑐᖁᑎᒋᔭᐅᔪᓂᒃ.  ᐊᐃᕙᓚᐅᕐᒥᔪᖅ ᐃᓚᖓᑕ 

ᓈᓴᐅᑎᖓ 23(4) ᐱᖁᔭᕐᔪᐊᑉ ᐅᖃᖅᓯᒪᓂᖓᓂᒃ ᓯᖁᒥᑦᑎᒐᔭᖏᓐᓂᖓᓂᒃ ᑲᓐᖑᓇᖅᑐᖁᑎᒋᔭᐅᔪᓂᒃ ᑐᓴᒐᒃᓴᑦ ᑕᒪᒃᑯᐊ 

ᐊᑐᖅᑕᐅᓚᐅᖅᑎᓪᓗᒋᑦ ᖃᐅᔨᓴᐃᔾᔪᑎᓄᑦ, ᐊᒻᒪ ᖃᐅᔨᓴᐃᔨᐅᒐᒥ, ᑎᑎᖅᑲᑦ ᓴᖅᑭᑕᐅᔭᕆᐊᖃᕐᓂᖏᓐᓂᒃ. 

ᒐᕙᒪᒃᑯᑦ ᑎᒥᖁᑎᖓᑦ ᐊᐃᕙᓚᐅᖅᑐᖅ ᐱᔾᔪᑎᒋᓪᓗᒍ ᐅᓄᖏᑦᑐᑯᓗᖕᓂᒃ ᑭᒡᒍᓯᕐᓂᒃ ᑎᑎᖅᑲᓂᒃ ᐱᓯᒪᓂᖏᓐᓄᑦ, 

ᐱᔭᕐᓂᕋᔭᕐᓂᖓᓂᒃ ᓇᓗᓇᐃᖅᓯᔭᕆᐊᒃᓴᖅ ᐃᓅᔪᓐᓃᖅᓯᒪᔪᖅ ᑭᓇᐅᓂᖓᓂᒃ ᑕᒪᓐᓇᓗ ᖃᐅᔨᓴᖅᑕᐅᓪᓗᓂ. ᑕᐃᒪᐃᒻᒪᑦ, 

ᐅᓂᒃᑳᓕᐊᑦ ᐃᓗᓕᖃᖅᑐᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐊᒻᒪ ᐱᖓᓱᐊᖅᑎ ᑕᖅᑲᒃᑯᓄᖓ ᑐᓴᖅᑕᐅᖃᑦᑕᖅᓯᒪᓂᖏᓐᓄᑦ.  

ᐃᓱᒫᓗᒍᑎᖃᓚᐅᖅᑐᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ ᑲᓐᖑᓇᖅᑐᖁᑎᒋᔭᐅᔪᑦ ᐃᓚᒋᔭᖏᑦ ᐃᓅᔪᓐᓃᖅᓯᒪᔪᑦ ᐱᓪᓗᒋᑦ. ᐊᒻᒪ, 

ᐊᐃᕙᒃᑲᓐᓂᓚᐅᖅᑐᑦ ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖏᑦ “ᑕᖅᑲᒃᑯᓄᖓ ᐊᑐᐃᓐᓇᐅᑎᑕᐅᕙᖏᓐᓂᖏᓐᓂᒃ” ᑭᓯᐊᓂᓕ 

ᐊᑐᐃᓐᓇᐅᔪᖅ ᑕᖅᑲᒃᑯᓄᖓ ᐃᓱᒪᖅᓱᕈᑎᒋᓪᓗᓂᒋᑦ ᑐᖁᖓᔪᓕᕆᔨᐅᑉ.ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐊᑐᓕᖁᔭᓕᐅᓚᐅᖅᑐᖅ ᓴᖅᑭᑕᐅᖁᓪᓗᒋᑦ ᐃᓱᒪᓕᐅᕈᑎᒋᔭᐅᓂᑯᑦ ᐅᓂᒃᑳᓕᐊᓃᑦᑐᑦ, ᐱᔭᖅᑕᐅᓯᒪᓗᑎᒃ ᐊᑎᑦ ᑎᑎᕋᖅᓯᒪᔪᑦ. 

ᐱᔾᔪᑎᒋᓪᓗᒍ ᖃᓄᐃᓐᓂᐅᓚᐅᖅᓯᒪᔪᖅ ᑐᓴᒐᒃᓴᑎᒎᖅᑕᐅᖃᑦᑕᓚᐅᖅᓯᒪᓂᖓᓄᑦ, ᐃᓚᖓᑦ ᐅᓂᒃᑳᓕᐊᖅ ᓇᐃᓈᖅᑕᐅᓯᒪᕗᖅ 

ᐃᓗᐊᓂ ᑐᖁᖓᔪᓕᕆᔨᐅᑉ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ, ᐃᓱᒪᓪᓗᑎᒃ ᓴᖅᑭᑦᑎᒃᐸᑕ ᓯᖁᒥᑦᑎᒐᔭᕐᓂᖓᓂᒃ 

ᑲᓐᖑᓇᖅᑐᖁᑎᒋᔭᐅᔪᓄᑦ ᑕᒪᓐᓇ ᑭᐅᔭᐅᓯᒪᓪᓗᓂ.    

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔭᓕᐅᓚᕐᒥᔪᖅ ᕿᒥᕐᕈᔭᐅᖁᓪᓗᒍ ᑐᖁᖓᔪᓕᕆᓂᕐᒧᑦ 

ᐱᖁᔭᕐᔪᐊᖅ ᐃᓗᓕᕆᔭᖏᑦ ᒪᓕᒃᓯᒪᑦᑎᐊᕐᓂᐊᕐᒪᑕ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓄᑦ. 

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 15-094 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᓯᖁᒥᑦᑎᓂᖅ 

ᑲᓐᖑᓇᖅᑐᓕᕆᔾᔪᑎᓂᒃ 

ᐱᓕᕆᕕᒃ ᐃᓚᐅᔪᖅ: ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ:ᐃᓚᖓᑕ ᓈᓴᐅᑎᖏᑦ 43, 47 

ᖃᓄᐃᓕᔭᐅᓂᖓ:  ᐊᑐᓕᖁᔭᓕᐊᑦ ᐊᖏᖅᑕᑦ 

 

ᐃᓕᓴᐃᔨ ᓄᓇᕗᑦ ᐃᓕᓐᓂᐊᕐᕕᖓᓐᓂ ᐅᓐᓂᕐᓗᒃᓴᓚᐅᖅᑐᖅ ᑲᓐᖑᓇᖅᑐᖁᑎᖏᑦ ᓯᖁᒥᑕᐅᓐᓂᕐᒪᑕ ᐃᖅᑲᓇᐃᔭᖃᑎᖓ, 

ᐊᖓᔪᖅᑳᖑᖏᑦᑐᒧᑦ, ᐅᖃᐅᑎᔭᐅᒐᒥ ᑳᓐᑐᕌᖓ ᓄᑖᕈᕆᐊᖅᑕᐅᔾᔮᖏᓐᓂᖓᓂᒃ.   ᐅᓐᓂᕐᓗᒃᓴᓚᐅᖅᑐᖅ ᐊᖓᔪᖅᑳᒥᓄᑦ, 

ᑖᓐᓇ ᑭᐅᔪᒪᓚᐅᖏᑦᑐᖅ ᐱᔾᔪᑎᒋᔭᖓᓂᒃ.  ᐱᔾᔪᑎᒥᓂᒡᓕ ᐃᓕᓴᐃᔨ ᐊᖓᔪᖅᑲᐅᑎᓄᐊᕈᔾᔨᓚᐅᖅᑐᖅ ᐊᒻᒪ ᐅᖃᐅᑎᓪᓗᓂᐅᒃ 

ᖃᐅᔨᓴᖅᑕᐅᓂᐊᕐᓂᖓᓂᒃ. ᑕᖅᑭᖅ ᐊᑕᐅᓯᖅ ᐊᓂᒍᖅᑎᓪᓗᒍ ᑐᓴᓚᐅᓐᓇᒥ ᓱᓕ, ᑎᑎᕋᓕᓚᐅᖅᑐᖅ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᓯᐊᓂ ᑭᐅᔭᒪᐅᖏᑦᑐᖅ, ᑕᐃᔅᓱᒪᓂ ᐅᖃᐅᓯᕆᓕᓚᐅᖅᑕᖓ ᐱᑦᓯᐊᕆᖃᕐᓂᕐᒧᑦ 

ᑲᐅᔨᓴᖅᑎᒧᑦ ᓄᓇᕗᒥ ᒐᕙᒪᒃᑯᑦ ᐱᔨᑦᓯᕐᓂᖏᓐᓄᑦ ᑎᑎᕋᓚᐅᖅᑐᖅ ᒥᓂᔅᑕᒧᑦ.  ᐱᑦᓯᐊᕆᐊᖃᕐᓂᕐᒧᑦ ᑎᑎᕋᕐᕕᖓ 

ᕿᒥᕐᕈᓇᒃᑐᕕᓂᐅᓪᓗᓂ ᑕᒪᑐᒥᖓ ᐊᒻᒪ ᖃᐅᔨᓐᓂᕐᖢᑎᒃ ᓯᖁᒥᑦᑎᔪᖃᓚᐅᖏᓐᓂᖓᓂᒃ ᒪᓕᒐᕐᓂᒃ. ᑭᓯᐊᓂᓕ ᑭᖑᓪᓕᖅᐹᒥ, 

ᓂᓐᖓᒃᑲᒥ ᐅᓐᓂᕐᓗᒃᓴᖅᑐᕕᓂᖅ ᑐᓂᓯᓕᓕᓚᐅᖅᑐᖅ ᐅᓐᓂᕐᓗᒍᑎᒥᓂᒃ ᑎᑎᕋᕐᕕᖓᓄᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

ᐱᔾᔪᑎᒋᓪᓗᒍ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ ᑎᑎᕋᖅᑕᐅᓯᒪᖏᒻᒪᑕ ᒐᕙᒪᒃᑯᑦ ᑎᒥᖁᑎᖏᑕ ᐊᑎᖁᑎᖏᓐᓂ 

ᐱᖁᔭᕐᔪᐊᑦ ᐃᓗᐊᓂ, ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑭᐅᓚᐅᖅᑐᑦ ᐅᓐᓂᕐᓗᒍᑕᐅᔪᒧᑦ. ᑐᓂᔭᐅᓪᓗᓂᓗ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎᐅᔪᒧᑦ ᐃᓱᒪᓕᐅᓕᓚᐅᖅᑐᖅ ᑲᓐᖑᓇᖅᑐᓕᕆᔾᔪᑎᓂᒃ ᓯᖁᒥᑦᑎᔪᖃᖅᑐᕕᓂᐅᓂᖓᓂᒃ ᐊᒻᒪ 

ᑕᒪᑐᒧᖓ ᐱᔾᔪᑎᐅᔪᖅ ᐃᓱᓕᑕᐅᓪᓗᓂ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓯᕗᓪᓕᕐᒥ ᐅᖃᐅᓯᖃᓚᐅᖅᑐᖅ ᐱᔾᔪᑎᐅᔪᓂᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐃᓚᒋᔭᐅᔭᕆᐊᖃᕐᒪᖔᑕ “ᒐᕙᒪᒃᑯᑦ ᑎᒥᖁᑎᖏᓐᓄᑦ” ᐱᖁᔭᕐᔪᐊᕐᓂ.  

ᐃᓱᒪᓕᐅᓚᐅᖅᑐᖅ ᐃᓕᓴᐃᔨᐅᒐᓗᐊᕈᑎᒃ ᓄᓇᕗᒥ ᐃᖅᑲᓇᐃᔭᖅᑎᒋᔭᐅᔪᐃᓐᓇᐅᖕᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ, 

ᒪᓕᒋᐊᖃᖅᑐᐃᓐᓇᐃᑦ ᐱᖁᔭᕐᔪᐊᓂᒃ.  ᐅᖃᓚᐅᕐᒥᔪᖅ ᐱᓕᕆᕕᒃ ᑐᓂᓯᔪᓐᓇᓚᐅᖏᓐᓂᖓᓂᒃ ᑎᑎᕋᖅᓯᒪᔪᓂᒃ ᐊᑐᐊᒐᓂᒃ 

ᒪᓕᒐᕐᓂᒡᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ ᐅᐱᒍᓱᒋᐊᖃᕐᓂᕐᒥᒃ 

ᑲᓐᖑᓇᖅᑐᖁᑎᒋᔭᐅᔪᓂᒃ.  ᑭᖑᓪᓕᖅᐹᒥᓕ, ᐅᖃᓕᓚᐅᖅᑐᖅ ᓇᓗᓇᐃᖅᓯᒪᑦᑎᐊᖅᑐᒥᒃ ᐃᓱᒪᓕᐅᕈᑎᖃᕈᓐᓇᖏᓐᓂᖓᓂᒃ 

ᐱᓪᓗᒍ ᐅᓐᓂᕐᓗᒃᓴᕈᑕᐅᓚᐅᖅᑐᖅ ᑲᓐᖑᓇᖅᑐᖁᑎᖓ ᓯᖁᒥᑕᐅᓂᖓᓂᒃ, ᐃᓱᒪᓕᐅᕈᓐᓇᓚᐅᖏᑦᑐᖅ ᑕᒪᑐᒧᖓ ᐱᓪᓗᒍ 

ᐅᓐᓂᕐᓗᒃᓴᖅᑑᑉ ᐱᓕᕆᓯᒪᔭᖓ ᑲᒪᒋᔭᐅᔭᕇᖅᓯᒪᓕᓚᐅᕐᒪᑦ, ᐊᒻᒪ ᐅᖃᓚᐅᕐᒥᔪᖅ ᐱᔾᔪᑎᖃᑦᑎᐊᓚᐅᖅᑐᖅ 

ᐅᓐᓂᕐᓗᒃᓴᕐᓂᕆᔭᖓ.  ᐊᑐᓕᖁᔭᓕᐅᓚᐅᖅᑐᖅ ᐱᓕᕆᕕᒃ ᒪᓕᒐᖃᖁᓪᓗᒍ ᐃᓘᓐᓇᖏᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑎᑎᕋᖅᓯᒪᔪᓂᒃ ᐊᑐᐊᒐᖃᖁᓪᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐊᑐᐊᒐᕐᓂᒃ, ᐱᓕᕆᕕᒃ ᑐᓂᓯᓗᓂ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓄᑦ ᐃᑲᔪᖅᑕᐅᓗᑎᒡᓗ ᐃᖅᑲᓇᐃᔭᖅᑎᖏᑦ ᐊᒻᒪ ᐊᑭᓕᖅᓱᖅᑕᐅᒐᑎᒃ ᐱᓕᕆᔨᖁᑎᖏᑦ 

ᐅᓂᒃᑳᕐᕕᐅᓗᑎᒃ ᑭᓱᓂᒃ ᐱᓕᕆᐊᒃᓴᖃᕐᒪᖔᑕ ᐊᒻᒪ ᓂᕆᐅᒡᕕᐅᖕᒪᖔᑕ ᐱᓕᕆᐊᖃᖅᑎᓪᓗᒋᑦ ᑲᓐᖑᓇᖅᑐᓂᒃ ᐊᒻᒪ 

ᑲᓐᖑᓇᖅᑐᖁᑎᒋᔭᐅᔪᓂᒃ ᐊᒻᒪ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᑦᑕᖁᓪᓗᒋᑦ ᑐᓴᒐᒃᓴᓂᒃ ᐊᒻᒪ 

ᐱᓕᒻᒪᒃᓴᐅᑎᓂᒃ ᐊᑭᓕᖅᓱᖅᑕᐅᒐᑎᒃ ᐱᓕᕆᔨᐅᔪᓄᑦ ᐊᒻᒪ ᐃᖅᑲᓇᐃᔭᖅᑎᓕᒫᓄᑦ ᐅᐱᒍᓱᒋᐊᖃᕐᓂᖅ ᑲᓐᖑᓇᖅᑐᓂᒃ 

ᐱᓪᓗᒍ. 

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 15-095 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᑎᒍᓯᓂᕐᒧᑦ ᑐᓴᒐᒃᓴᓂᒃ ᑎᑎᖅᑲᖁᑎᓂᒃ 

ᐱᓕᕆᕕᒃ ᐃᓚᐅᔪᖅ:  ᐱᓕᕆᕕᖓᑦ ᐃᓄᓕᕆᔨᒃᑯᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᒪᑦᑎᐊᖅᑐᓂᕐᒃ 

ᐊᑐᐊᒐᖃᕆᐊᖃᖅᑐᑦ 

ᑲᓐᖑᓇᖅᑐᓕᕆᔾᔪᑎᓄᑦ ᐊᒻᒪ ᐊᑐᐊᒐᑦ 

ᒪᓕᒃᑕᐅᑦᑎᐊᕐᓗᑎᒃ. 

ᕿᒥᕐᕈᓚᐅᕐᖢᓂ ᐊᑐᓕᖁᔭᓕᐊᖅ  15-094 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ: ᐃᓚᖓᑕ ᓈᓴᐅᑎᖓ 23(1) 

ᖃᓄᐃᓕᔭᐅᓂᖓ:  ᐊᑐᓕᖁᔭᓕᐊᖅ ᐊᖏᖅᑕᖅ 

 

ᑐᒃᓯᕋᐅᑎᓕᐅᖅᑐᖅ ᑕᕝᕙᓂ ᑐᒃᓯᕋᖅᑐᕕᓂᐅᓪᓗᓂ ᑎᒍᓯᔪᒪᓪᓗᓂ ᑐᓴᒐᒃᓴᓂᒃ ᑎᑎᖅᑲᖁᑎᓂᒃ ᑐᒃᓯᕋᖅᑐᕕᓂᖅ ᐱᓕᕆᕕᖕᒧᑦ 

ᑐᓴᒐᒃᓴᓂᒃ ᐱᔪᒪᓪᓗᓂ ᐱᓯᒪᕙᐅᔪᓂᒃ ᐊᐅᓚᑕᐅᔪᓂᒡᓗ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᒻᒪ ᐃᓚᖏᑦ ᑐᒃᓯᕋᖅᑕᖏᑦ 

ᓄᒃᑎᖅᑕᐅᓪᓗᑎᒃ ᐱᓕᕆᕕᖕᒧᑦ.  ᑐᒃᓯᕋᐅᑎᓕᐅᖅᑐᖅ ᐅᖃᓚᐅᖅᑐᖅ ᕿᒥᕐᕈᓪᓗᓂᒋᑦ ᑭᒡᒍᓯᐅᔪᑦ ᐊᔾᔨᒌᖏᑦᑐᓂᓐᖔᖅᑐᑦ 

ᐱᓕᕆᕕᖕᓂᑦ 

ᐊᔾᔨᒌᖏᓐᓂᖃᐅᓚᐅᕐᓂᖏᓐᓂᒃ. ᐊᐱᕆᓚᐅᖅᑐᖅ ᐅᕙᓐᓄᑦ ᕿᒥᕐᕈᖁᓪᓗᓂᒋᑦ ᑭᒡᒍᓯᐅᔪᓕᒫᓐ, ᐱᖃᓯᐅᑎᓪᓗᖏᑦ ᑭᒡᒍᓯᑦ 

ᑐᓂᔭᐅᔪᑦ ᐱᓕᕆᕕᖓᓐᓂᑦ ᐃᓄᓕᕆᔨᒃᑯᑦ. ᐱᓕᕆᕕᒃ ᓇᓗᓇᐃᖅᓯᓚᐅᖅᑐᑦ 21-ᓂᒃ ᒪᒃᐱᒐᖃᖅᑐᓂᒃ ᑎᑎᖅᑲᖁᑎᓂᒃ, ᐊᒻᒪ 

ᐃᓘᓐᓇᖏᑦ ᑐᓂᔭᐅᓪᓗᑎᒃ, ᐃᓚᖏᑦ ᑎᑎᖅᑲᑦ ᐲᔭᖅᑕᐅᓯᒪᒐᓗᐊᕐᖢᑎᒃ ᖁᓕᓂ ᒪᒃᐱᒐᕐᓂ, ᐃᓘᓐᓇᖏᑦ ᒪᓕᒃᓯᒪᓚᐅᖅᑐᑦ 

ᐃᓚᖓᑕ ᓈᓴᐅᑎᖓᓂᒃ 23(1) ᐱᖁᔭᕐᔪᐊᓂ.   

ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓚᐅᖅᑐᖅ ᒐᕙᒪᒃᑯᑦ ᑎᒥᖁᑎᖓᑦ ᐃᒪᐃᓕᐅᓚᕐᓂᖏᓐᓂᒃ, 

ᑐᓂᓯᑦᑎᐊᕐᖢᑎᒃ ᐊᒻᒪ ᑭᐅᑦᑎᐊᕐᖢᑎᒃ ᑐᒃᓯᕋᐅᑎᓂᒃ, ᑭᓯᐊᓂᓕ ᐃᓚᖏᑦ ᓇᓗᓇᓚᐅᖏᑦᑐᑦ ᖃᐅᔨᓴᐃᓕᖅᑎᓪᓗᒍ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑐᑭᒧᐊᒃᑎᑦᓯᔨᖓᑦ ᐱᓕᕆᕕᖕᒥ ᐃᓕᓐᓂᐊᖅᑎᑕᐅᓯᒪᑦᑎᐊᕐᓂᖏᒻᒪᑦ ᖃᓄᖅ 

ᑲᒪᔭᕆᐊᖃᕐᒪᖔᕐᒥ ᑎᑎᖅᑲᓂᒃ ᐱᔪᒪᔪᖃᖅᑎᓪᓗᒍ ᑐᒃᓯᕋᐅᑎᑎᒍ.ᑦ ᐊᑐᓕᖁᔭᓕᐅᕈᓐᓇᖅᑐᖅ ᑲᓐᖑᓇᖅᑐᓕᕆᓂᕐᒧᑦ 

ᑐᓴᒐᒃᓴᓕᕆᓂᕐᒧᓪᓗ ᑲᒥᓴᓇ ᑎᒍᓯᕐᓂᕐᒧᑦ ᑐᓴᖓᒃᓴᓂᒃ ᑲᓐᖑᓇᖅᑐᓕᕆᔨᐅᔪᖅ ᑐᑭᐊᒃᑎᑦᓯᔨᐅᔪᖅ ᐊᒻᒪ ᐊᖓᔪᖅᑳᖑᔪᖅ 

ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᓯᒪᑦᑎᐊᖁᓪᓗᒍ ᑐᒃᓯᒪᑦᑎᐊᕐᓂᐊᕐᒪᑕ ᑎᒍᓯᕐᓂᑦ ᑐᓴᒐᒃᓴᓂᒃ ᑎᑎᖅᑲᖁᑎᓂᒃ 

ᐱᓕᕆᐊᖃᕐᓂᐊᕐᓗᓂ ᐊᐅᓚᓂᖓᑕ ᐃᖏᕐᕋᓂᕆᔭᖓᓂᒃ. 

 

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 15-096 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᐱᖁᔭᕐᒥᒃ ᓯᖁᒥᑦᑎᔪᖃᖅᑎᓪᓗᒍ ᑐᓴᖅᑎᑦᑎᔾᔪᑎ 

ᐱᓕᕆᕕᒃ ᐃᓚᐅᔪᖅ:  ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ: ᐃᓚᖓᑕ ᓈᓴᐅᑎᖓ 49.9,  

ᖃᓄᐃᓕᔭᐅᓂᖓ:  ᐊᑐᓕᖁᔭᓕᐊᑦ ᐊᖏᖅᑕᑦ 

 

ᐱᓕᕆᕕᖓᑦ ᐋᓐᓂᐊᖃᕐᓇ ᖏᑦᑐᓕᕆᔨᒃᑯᑦ ᐅᓂᒃᑳᓕᐅᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

ᑎᑎᖅᑲᑦ ᓯᖁᒥᑦᑎᓂᕋᕈᑕᐅᔪᖃᓚᐅᖅᑐᖅ ᑲᓐᖑᓇᖅᑐᓕᕆᔾᒧᑎᓂᒃ ᐋᓐᓂᐊᕕᖕᒥ ᒥᑭᒃᑐᒥ ᓄᓇᓕᖕᓂ. ᐃᓚᖓᑦ ᐋᓐᓂᐊᓯᐅᑎᑦ 

ᐃᖅᑲᓇᐃᔭᖅᑐᖅ ᐋᓐᓂᐊᕕᖕᒥ ᑕᑯᕆᐊᖃᖅᑕᖓᓂᒃ ᓇᔾᔨᔪᒥᒃ ᑕᑯᓪᓗᓂ ᐊᒻᒪ ᓇᓂᔪᓐᓇᕋᓂᐅᒃ ᑎᑎᖅᑲᖁᑎᖏᑦ, 

ᐃᖅᑲᓇᐃᔭᖅᑎᓄᑦ ᕿᓂᖅᑕᐅᑦᑎᐊᕋᓗᐊᖅᑎᓪᓗᒍ. ᕿᓂᖅᑎᓪᓗᒋᑦ, ᐃᖅᑲᓇᐃᔭᖅᑎᑦ ᖃᐅᔨᓕᓚᐅᖅᑐᑦ ᐱᖓᓱᒃᑲᓐᓂᕐᓂᒃ 

ᑎᑎᖅᑲᖁᑎᓄᑦ ᑐᖅᑯᐃᕕᑦ ᐱᑕᖃᖏᓐᓂᖏᓐᓂᒃ. ᓯᖁᒥᑦᑎᓂᐅᔪᖅ ᐅᖃᐅᑕᐅᓚᐅᖅᑐᖅ ᐊᐅᓚᑦᓯᔨᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔾᔪᑕᐅᔪᓄᑦ ᐊᒡᒍᖅᑐᖅᓯᒪᓂᖓᑕ ᐃᓗᐊᓂ ᑐᓴᖅᑎᑕᐅᓪᓗᓂᓗ ᐃᑲᔪᖅᑎᖓ ᑐᖏᓕᖓᑕ 

ᒥᓂᔅᑕᐅᑉ ᐊᐅᓚᑦᑎᔨᐅᔪᓂ, ᑕᐃᓐᓇ ᐅᖃᐅᓯᖃᕐᖢᓂ ᑐᖏᓕᖓᓄᑦ ᒥᓂᔅᑕᐅᑉ ᐊᒻᒪ ᑐᑭᒧᐊᒃᑎᑦᓯᔨᖓᓐᓄᑦ ᐊᑐᐊᒐᓕᕆᓂᕐᒧᑦ 

ᐊᒻᒪ ᐸᕐᓇᐃᓂᕐᒧᑦ.  ᐃᓘᓐᓇᖏᑦ, ᐱᔪᓐᓇᕐᓂᖏᑦ ᒪᓕᒡᓗᒋᑦ, ᑎᑎᕋᖅᑕᐅᒃᑲᓐᓂᓚᐅᖅᑐᑦ. 

ᖃᐅᔨᓴᐃᓪᓗᓂ ᖃᓄᐃᓕᔭᐅᓐᓂᕐᒪᖔᑕ ᑎᑎᖅᑲᖁᑎᓄᑦ ᑐᖅᑲᐃᕕᒃ, ᐃᒪᐃᑉᐸᓗᒃᑐᖅ, ᐋᓐᓂᐊᓯᐅᑎᒃᑯᑦ ᐊᖓᔪᖅᑳᖓᑦ ᑲᒪᔪᖅ 

ᓇᔾᔨᔪᓕᕆᓂᕐᒧᑦ ᐊᐱᕆᔭᐅᓪᓗᓂ ᓈᓴᐃᖁᔭᐅᓪᓗᓂ ᑎᓴᒪᓂᒃ ᓇᔾᔨᔪᑦ ᑎᑎᖅᑲᖁᑎᖏᓐᓂ ᐄᑉᐳ ᐃᓱᓕᓕᖅᑎᓪᓗᒍ 

ᐅᖃᓚᐅᖅᑐᖅ ᐃᓚᖓᑦ ᑎᑎᖅᑲᖁᑎ ᐱᑕᖃᖏᓐᓂᖓᓂᒃ ᐃᒻᒪᖄ ᐊᓯᐅᔨᔭᐅᔪᕕᓂᖅ ᓈᓴᐃᓪᓗᑎᒃ ᖃᐅᔨᓴᐃᑎᓪᓗᒋᑦ 

ᑎᑎᖅᑲᖁᑎᓂᒃ.  ᑕᖅᑭᑦ ᐱᖓᓲᔪᖅᑐᑦ ᐊᓂᒍᖅᑎᓪᓗᒋᑦ, ᑕᐃᔅᓱᒪᓂ ᑲᒥᓴᓇᐅᑉ ᐅᓂᒃᑳᓕᐊᖏᑦ ᐅᑯᐊ ᑎᑎᕋᓚᐅᖅᑎᓪᓗᒋᑦ, 

ᓱᓕ ᑕᐃᒃᑯᐊ ᑎᑎᖅᑲᖁᑎᓄᑦ ᑐᖅᑯᐃᕕᑦ ᓇᓂᔭᐅᓚᐅᖅᓯᒪᖏᑦᑐᑦ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓚᐅᖅᑐᖅ ᐱᖅᑯᓯᕆᔭᖏᓐᓂᒃ ᐊᒻᒪ ᒪᓕᒐᕆᔭᖏᓐᓂᒃ 

ᑎᑎᖅᑲᖁᑎᓄᑦ ᑐᖅᑯᐃᕕᖕᒥᒃ ᐊᐅᓚᑦᑎᔪᓄᑦ ᐋᓐᓂᐊᕕᖕᒥ ᐊᒻᒪ ᐅᔾᔨᕈᓱᓚᐅᖅᑐᖅ ᑎᑎᖅᑲᖁᑎᒋᔭᐅᔪᑦ 

ᐃᓕᔭᐅᓯᒪᖃᑦᑕᕐᓂᖏᓐᓂᒃ ᑮᒡᓯᒪᔪᒥ ᐃᒡᓗᕈᓯᕐᒥ, ᐃᖅᑲᓇᐃᔭᖅᑎᑦ ᓇᖕᒥᓂᖅ ᒪᓕᒐᕐᒥᖕᓂᒃ ᒪᓕᖕᓂᖏᒻᒪᑕ ᑎᒍᔭᐅᔪᕕᓂᖅ 

ᑎᑎᖅᑲᖁᑎᓄᑦ ᑐᖅᑯᐃᕕᒃ.  ᐊᒻᒪᓗ, ᐃᓕᓐᓂᐊᖅᑎᑕᐅᓯᒪᑦᑎᐊᖏᓪᖢᑎᒃ ᑎᑎᖅᑲᖁᑎᓂᒃ ᒥᐊᓂᖅᓯᔨᐅᔪᖅ ᐊᒻᒪ 

ᐊᓯᔾᔨᖅᑕᖅᑐᒻᒪᕆᐅᓪᓗᑎᒃ ᐃᖅᑲᓇᐃᔭᖅᑎᖏᑦ ᑕᐃᒪᐃᓐᓂᖓᓄᑦ ᐸᖅᑭᒡᖠᑦᑎᐊᓚᐅᖏᑦᑐᑦ ᑐᖅᑯᐃᕕᖁᑎᖏᓐᓂᒃ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᐱᒍᓱᑦᑎᐊᓚᐅᖅᑐᖅ ᐃᖅᑲᓇᐃᔭᖅᑎᑦ ᐱᓕᕆᐊᖃᕐᓂᖏᓐᓂᒃ ᑕᒪᑐᒥᖓ 

ᓯᖁᒥᑦᑎᓂᐅᓚᐅᖅᑐᒧᑦ ᐋᖅᑭᒡᓱᐃᓂᕐᒥᒃ ᖃᐅᔨᒐᒥᕐᒃ ᐊᒻᒪ ᐅᖃᐅᔾᔨᒋᐊᕐᖢᑎᒃ ᐱᓕᕆᖃᑕᐅᔪᓂᒃ ᑕᒪᑐᒥᖓ.  

ᐋᖅᑭᒡᓱᐃᓪᓗᑎᒡᓗ ᐃᖅᑲᓇᐃᖅᔭᖅᑎᑦ ᐃᓕᓐᓂᐊᖅᑎᑕᐅᔾᔪᑎᖏᑦ ᓄᑖᕈᕆᐊᖅᑕᐅᓪᓗᑎᒃ ᐊᒻᒪ ᐱᓕᕆᔭᐅᓯᒪᓕᖅᑐᑦ 

ᐊᑐᓕᖅᑎᑕᐅᓪᓗᑎᒡᓗ ᐱᐅᓂᖅᓴᐅᓕᕐᓂᐊᕐᒪᑦ ᐸᖅᑭᔭᐅᓂᖏᑦ ᑎᑎᖅᑲᖁᑎᒋᔭᐅᔪᑦ.  ᐊᑐᓕᖁᔭᓕᐅᓚᐅᖅᑐᖅ ᐃᒪᓐᓇ: 

a) ᒪᓕᑦᑎᐊᕋᓗᐊᕐᒪᖔᑕ ᖃᐅᔨᓴᐃᖃᑦᑕᕐᓗᑎᒃ ᐱᓕᕆᕕᒃ ᐃᓘᓐᓇᖏᓐᓂ ᐋᓐᓂᐊᕕᖁᑎᒋᔭᐅᒧᓂ ᓄᓇᕗᒥ 

ᓯᕗᒧᐊᒃᑎᑦᑎᖁᓪᓗᒋᑦ ᐃᓘᓐᓇᖏᑦ ᐊᑐᐊᒐᖏᑦ ᐊᒻᒪ ᒪᓕᒐᖏᑦ ᒪᓕᒃᓯᒪᑦᑎᐊᖁᓪᓗᒋᑦ ᑎᑎᖅᑲᖁᑎᓂᒃ 

ᑐᖅᑯᐃᓂᕐᒧᑦ ᒥᐊᓂᖅᓯᔾᔪᑎᓂᒃ; 

b) ᐱᓕᕆᐊᖃᕐᓗᑎᒃ ᑲᔪᓯᔪᒃᑯᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑎᑎᖅᑲᖁᑎᓂᒃ ᑐᖅᑯᐃᕕᖕᒥ 

ᒥᐊᓂᖅᓯᔨᐅᓪᓗᑎᒃ ᐃᖅᑲᓇᐃᔭᖅᑎᐅᔪᓕᒫᓐ ᓄᓇᕗᑦ ᐋᓐᓂᐊᕕᖏᓐᓂ, ᐃᖅᑲᓇᐃᔭᖅᑎᑦ ᐊᑐᓂ 

ᐋᓐᓂᐊᕕᖕᒥ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᕐᕌᒍ ᐊᑕᐅᓯᐊᕐᓗᒍ; 

c) ᐊᑐᐊᒐᑦ ᒪᓕᒐᐃᓪᓗ ᐊᒃᑐᐊᓂᖃᖅᑐᑦ ᑐᖅᑯᐃᓂᕐᒧᑦ ᑎᑎᖅᑲᖁᑎᓂᒃ ᒥᐊᓂᖅᓯᓂᕐᒧᑦ ᐃᓘᓐᓇᖏᓐᓂᒃ 

ᐋᓐᓂᐊᕕᖏᓐᓂ ᓄᓇᕗᑦ ᕿᒥᕐᕈᔭᐅᖁᓪᓗᒋᑦ ᐊᒻᒪ ᓴᓐᖓᒃᑎᒋᐊᖁᓪᓗᒋᑦ; 

d) ᐊᑕᐅᓯᕐᒥᒃ ᐃᓄᖕᒥᒃ ᐊᑐᓂ ᐋᓐᓂᐊᕕᖏᓐᓂ ᓄᓇᕗᑦ ᑐᓂᔭᐅᓗᑎᒃ ᑲᒪᔨᐅᓂᐊᖅᑎᓪᓗᒋᑦ ᑎᑎᖅᑲᖁᑎᓂᒃ 

ᑐᖅᑯᖅᑕᐅᓯᒪᔪᑦ ᒥᐊᓂᕆᔭᐅᓂᖏᓐᓂᒃ ᐃᖅᑲᓇᐃᔮᖓᑕᓗ ᓇᓗᓇᐃᖅᑕᐅᓯᒪᓂᖏᓐᓂ ᑎᑎᕋᖅᑕᐅᓯᒪᓗᑎᒃ 

ᐊᒻᒪ ᐃᖅᑲᓇᐃᔭᖅᑎ ᑖᓐᓇ ᑭᐅᔪᓐᓇᕆᐊᖃᕐᓗᓂ ᐱᓕᕆᕕᖕᒧᑦ ᐊᓯᐅᔨᔭᕌᖓᑕ ᑎᑎᖅᑲᖁᑎᒋᔭᐅᔪᓂᒃ 

ᐅᕝᕙᓘᓐᓃᑦ ᑐᖅᑯᐃᕕᖁᑎᒋᔭᐅᔪᒥᒃ; 

e) ᐱᓕᕆᐊᖃᕐᓗᑎᒃ ᐱᓕᕆᔪᓐᓇᖅᓯᑐᐊᖅᐸᑕ ᐃᓕᔭᐅᖔᕐᓗᑎᒃ ᐃᓅᓕᓴᖅᑕᐅᔾᔪᑎᓄᑦ ᑎᑎᖅᑲᖁᑎᒋᔭᐅᔪᑦ 

ᓄᓇᕗᒥ ᖃᕆᑕᐅᔭᒧᑦ, ᑲᓐᖑᓇᖅᑐᖁᑎᒋᔭᐅᔪᑦ ᓴᐳᒻᒥᐅᓯᖅᑕᐅᓯᒪᓗᑎᒃ ᐊᒻᒪ ᖃᐅᔨᓴᑕᐅᔪᓐᓇᕐᓗᑎᒃ 

ᐊᐅᓚᓂᖃᕐᓗᑎᒃ. 

ᑭᖑᕐᖓᒍᑦ ᓇᓗᓇᐃᒃᑯᑕᕆᓪᓗᒍ ᑎᑎᕋᓚᐅᖅᑐᖅ, ᑐᓂᔭᐅᓚᐅᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐅᓂᒃᑳᓕᐊᖓ, ᐅᓄᕐᓂᖅᓴᐅᔪᑦ ᑎᑎᖅᑲᖁᑎᑦ ᐊᓯᐅᔨᔭᐅᓯᒪᔪᑦ ᓇᓂᔭᐅᓚᐅᖅᑐᑦ.  ᑎᑎᕋᖅᑎᖓᓐ ᐲᔭᐃᓕᕐᓂᕐᒪᑦ 

ᓇᔾᔨᔪᑦ ᑎᑎᖅᑲᖁᑎᖏᓐᓂᒃ ᑲᑎᖅᓱᕐᖢᒋᑦ (ᑖᒃᑯᐊ ᐃᓛᒃᑰᖓᑎᑕᐅᖃᑦᑕᖅᑑᒐᓗᐊᑦ ᓇᔾᔨᓪᓗᑎᒃ ᑐᓴᒐᒃᓴᖁᑎᖏᑦ 

ᑎᑎᖅᑲᖁᑎᖏᓐᓂᒃ ᐃᓅᓕᓴᖅᑕᐅᑎᓪᓗᒍ ᐊᓯᖏᓐᓄᑦ) ᐲᖅᓴᕋᐃᓗᐊᕐᓂᕐᒪᒋᑦ ᑕᐃᒪᐃᒻᒪᑦ ᐱᖅᑯᓯᕐᒥᒃ ᒪᓕᒐᕐᒥᒃ 

ᐊᑐᕐᓂᖏᑦᑐᖅ.  ᐃᓚᖏᑦ ᑎᑎᖅᑲᑦ ᐅᑎᖅᑎᑕᐅᓚᐅᖅᑐᑦ ᐃᓂᒋᔭᕆᐊᖃᖅᑕᖏᓐᓄᑦ, ᐃᓚᖏᓪᓗ 

ᐃᓂᒋᔭᕆᐊᖃᓐᖏᑕᖏᓐᓃᓐᓂᕐᖢᑎᒃ, ᐊᓯᖏᓪᓗ ᑐᖅᑯᐃᕕᖕᒦᓐᓂᕐᖢᑎᒃ ᑎᑎᕋᖅᑎᐅᑉ ᑭᐳᐊᑕ ᐊᑖᓂ ᐊᒻᒪ ᐊᓯᖏᑦ 

ᓇᓂᔭᐅᓪᓗᑎᒃ ᐊᒧᔫᒥ. 

ᕿᒥᕐᕈᓇᓚᐅᕐᖢᑎᒃ ᐊᑐᓕᖁᔭᓕᐊᖅ 16-097 

ᖃᓄᐃᑦᑑᓂᖓ ᕿᒥᕐᕈᓂᐅᑉ: ᓯᖁᒥᑦᑎᓂᖅ ᑲᓐᖑᓇᖅᑐᓕᕆᔾᔪᑎᓂᒃ 

ᐱᓕᕆᕕᒃ ᐃᓚᐅᔪᖅ: ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᑦ 

ᓈᓴᐅᑎᖓ ᐱᖁᔭᕐᔪᐊᑉ ᐊᑐᖅᑕᖅ: ᐃᓚᖓᑕ ᓈᓴᐅᑎᖓ 49(l) 

ᖃᓄᐃᓕᔭᐅᓂᖓ: ᐊᑐᓕᖁᔭᓕᐊᖅ ᐊᖏᖅᑕᖅ ᐃᓚᖓ 

 

ᐅᓐᓂᕐᓗᒃᓴᖅᑐᖅ ᐃᒃᐱᒍᓱᓚᐅᖅᑐᖅ ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑐᑦ ᓴᖅᑭᑕᐅᓐᓂᕐᒪᑕ ᑕᐃᔅᓱᒪᓂ ᐃᖅᑲᓇᐃᔭᖅᑎᑦ 

ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ 

ᓇᓪᓕᐅᒃᑯᒫᓕᕆᔨᒃᑯᑦ ᑐᓂᓯᑎᓪᓗᒋᑦ 

ᐃᓅᓕᓴᖅᑕᐅᔾᔪᑎᖏᑕ ᑎᑎᖅᑲᖁᑎᖏᓐᓂᒃ, 

ᓄᐊᑦᓯᑎᓪᓗᒋᑦ ᖃᐅᔨᓴᐃᓪᓗᑎᒃ 

ᐊᑭᓕᖅᑕᐅᔪᒪᔾᔪᑎᖓᓂᒃ, ᒪᓕᒐᕐᓂᐊᖅᑎᖓᓐᓄᑦ 

ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ 

ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᒃᑯᑦ 

ᒪᓕᒐᕐᓂᐊᖅᑎᖓᓐᓄᑦ ᑐᓂᔭᐅᓂᐊᖅᑎᓪᓗᒋᑦ 

ᑭᐅᒐᓱᐊᖅᑎᓪᓗᒍ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᐱᓕᕆᕕᒃ ᐃᓕᓴᖅᓯᕗᖅ ᐅᓄᖅᑐᓂ ᓄᓇᓕᖕᓂ 

ᒥᑭᓐᓂᖅᓴᓂ ᐋᓐᓂᐊᕕᑦ ᐃᖅᑲᓇᐃᔭᖅᑎᖏᑦ 

ᐊᓯᔾᔨᖅᑕᐃᓐᓇᐅᔭᕐᒪᑕ ᑕᐃᒪᓐᓇ ᑕᒻᒪᖅᓯᒪᔪᖃᖃᑦᑕᖅᐳᖅ 

ᐊᒻᒪ ᐋᒥᑕᐅᔪᖃᖃᑦᑕᖅᐳᖅ ᑎᑎᖅᑲᖁᑎᒋᔭᐅᔪᑦ 

ᒥᐊᓂᕆᔭᐅᑎᓪᓗᒋᑦ ᐊᒻᒪ ᑲᓐᖑᓇᖅᑑᑎᓪᓗᒋᑦ.  

ᕿᒥᕐᕈᓚᐅᕐᖢᓂ ᐊᑐᓕᖁᔭᓕᐊᖅ 15-096 

ᐊᒻᒪ ᐊᓯᖏᓐᓄᑦ ᐅᓐᓂᕐᓗᒍᑕᐅᔪᓄᑦ ᐊᑭᓴᖅᑐᕐᖢᒋᑦ ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ 

ᓇᓪᓕᐅᒃᑯᒫᓕᕆᔨᒃᑯᑦ ᐃᓱᒫᓗᒍᑎᖃᒃᑲᓐᓂᓚᐅᖅᑐᖅ ᑖᒃᑯᐊ ᑐᓴᒐᒃᓴᑦ ᐃᓕᔭᐅᓐᓂᕐᒪᖔᑕ ᖃᕆᑕᐅᔭᓄᑦ 

ᓂᐱᓕᐅᖅᑕᐅᔪᓐᓇᖅᑐᓄᑦ. 

ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᑦ ᐅᔾᔨᕈᓱᓚᐅᖅᑐᖅ ᐅᓐᓂᕐᓗᒃᓴᖅᑐᖅ ᐊᑯᓂᐊᓗᒃ 

ᐊᑲᖅᓴᖏᕐᖢᓂ ᐱᓕᕆᐊᖃᖃᑦᑕᕐᓂᖓᓂᒃ ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᓂᒃ, 

ᐅᓄᖅᑐᐃᖅᓱᕐᖢᓂᓗ ᐃᖅᑲᖅᑐᐃᕕᒃᑰᖅᑎᑦᑎᓂᐊᕐᓂᕋᖃᑦᑕᕐᖢᓂ ᐊᒻᒪ ᑐᓂᓯᓯᒪᓪᓗᓂ ᐱᖓᓱᓂᒃ ᐃᓛᒃᑰᖓᔪᓂᒃ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᒃ ᓯᖁᒥᑦᑎᓂᕋᐃᓪᓗᓂ, ᐊᕐᕌᒍᖏᓐᓂ 2011, 2013 ᐊᒻᒪᓗ 2015. ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ 

ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᑦ ᒪᓕᒐᕐᓂᐊᖅᑎᑖᓚᐅᖅᑐᑦ ᐃᖅᑲᓇᐃᔭᖃᑎᖃᕐᓂᐊᖅᑐᒥᒃ ᑲᑎᒪᔨᐅᔪᓂᒃ ᒪᓕᒐᕐᓄᑦ 

ᐅᖃᐅᔾᔨᒋᐊᕐᓂᐊᕐᒪᑦ ᐊᔾᔨᒌᖏᑦᑐᓄᑦ ᐅᑯᐊ ᐱᖃᓯᐅᑎᓪᓗᒋᑦ 

ᐃᖅᑲᖅᑐᐃᕕᒃᑰᖅᑎᑦᓯᓂᖓ ᐅᓐᓂᕐᓗᒃᓴᖅᑑᑉ.  ᑐᓂᔭᐅᓚᐅᖅᑐᖅ ᒪᓕᒐᕐᓂᐊᖅᑎᓄᑦ ᑎᑎᕋᕐᕕᒃ ᐅᓐᓂᕐᓗᒃᓴᖅᑑᑉ ᐃᒻᒥᒧᑦ 

ᑐᓴᒐᒃᓴᖁᑎᖏᓐᓂᒃ, ᐱᖃᓯᐅᑎᓪᓗᒍ ᐃᓅᓕᓴᖅᑕᐅᓂᖏᓐᓄᑦ ᑐᓴᒐᒃᓴᖁᑎᖏᓐᓄᑦ, ᐱᓪᓚᑦᑖᓂᒃ ᑐᓐᖓᕕᖃᕐᓂᐊᕐᒪᑦ ᒪᓕᒐᕐᓂᐊᖅᑎᐅᓪᓗᓂ 

ᒪᓕᒐᕐᓄᑦ ᐅᖃᐅᔾᔨᒋᐊᕈᑎᖏᑦ ᑐᒃᓯᕌᕆᔭᐅᔪᑦ. ᐊᐃᕙᓚᐅᖅᑐᖅ ᐃᒪᓐᓇ ᐃᓚᖓᑕ ᓈᓴᐅᑎᖓ 49(l) ᐱᖁᔭᕐᔪᐊᓂ ᐱᔪᓐᓇᖅᑎᑦᑎᖕᒪᑦ 

ᒐᕙᒪᒃᑯᑦ ᑎᒥᖁᑎᖓᓐᓂᒃ ᑐᓂᓯᔪᓐᓇᕐᓗᓂ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐊᑐᖅᑕᐅᓂᐊᕐᒪᑕ ᒪᓕᒐᕐᓂᐊᕐᓂᕐᒧᑦ ᐱᔨᑦᓯᕈᑕᐅᓗᑎᒃ 

ᒐᕙᒪᒃᑯᑦ ᑎᒥᖁᑎᖓᓐᓄᑦ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓚᐅᖅᑐᖅ ᐃᓚᖏᓐᓂ ᐱᑐᐃᓐᓇᐅᖏᑦᑐᓂ ᖃᓄᐃᓐᓂᐅᔪᓂ ᑕᕝᕙᓂ, 

ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᑖᖅᓯᒪᖕᒪᑕ ᐊᑖᒍᑦ ᐃᓚᖓᑕ 

ᓈᓴᐅᑎᖓᓴ 49(l) ᐱᖁᔭᕐᔪᐊᓂ ᓴᖅᑭᑦᑎᔪᓐᓇᕐᓗᑎᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᖁᑎᖏᓐᓂᒃ ᐅᓐᓂᕐᓗᒃᓴᖅᑑᑉ ᐱᖃᓯᐅᑎᓪᓗᒋᑦ ᐊᒃᓱᐊᓗᒃ 

ᐃᒃᐱᖕᓇᖅᑐᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ, ᑐᓂᔭᐅᔪᓐᓇᕐᓗᑎᒃ ᒪᓕᒐᕐᓂᐊᖅᑎᖓᓐᓄᑦ.  ᐊᒻᒪᓗ ᓱᓕ, ᖃᐅᔨᓚᐅᖅᑐᖅ ᑖᓐᓇ 

ᐅᓐᓂᕐᓗᒃᓴᖅᑐᖅ ᐊᖏᖅᓯᒪᑦᑎᐊᕐᓂᖓᓂᒃ ᓴᖅᑭᑕᐅᖁᓪᓗᒋᑦ ᑐᓂᓯᑎᓪᓗᒍ ᑕᐃᔅᓱᒪᓂ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᐅᓐᓂᕐᓗᒃᓴᖅᑎᓪᓗᒍ.  ᐃᒪᐃᓚᐅᖅᑐᖅ, ᐃᓕᓴᖅᓯᓪᓗᓂ ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᕆᐊᖃᕐᓂᖏᓐᓄᑦ ᖃᔨᐅᓴᖅᑎᑦ ᐊᒻᒪ 

ᓇᓪᓕᐅᒃᑯᒫᓕᕆᔨᑦ ᒪᓕᒐᕐᓂᐊᖅᑎᖓᑦ ᐱᔭᕆᐊᖃᕋᔭᕐᓂᖓᓂᒃ ᑐᓴᒐᒃᓴᖁᑎᖓᓂᒃ ᑎᑎᕋᖅᓯᒪᔪᓂᒃ ᑭᒡᒐᖅᑐᐃᑦᑎᐊᖁᓪᓗᒍ ᐱᔨᑦᓯᖅᑕᖓᓂᒃ. 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᓚᐅᖅᑐᖅ ᑖᔅᓱᒧᖓ: 

a) ᒐᕙᒪᒃᑯᑦ ᑎᒥᖁᑎᖓᑦ ᑐᔭᐅᑐᐊᖅᐸᑦ ᑐᓴᖅᑎᑦᑎᔾᔪᑎᒥᒃ ᐅᓐᓂᕐᓗᒃᓴᖅᑐᕕᓂᖅ ᑐᓂᓯᓚᐅᕐᓂᖓᓂᒃ ᐊᑭᓴᖅᑐᕈᑎᒥᓂᒃ, 

ᑐᓴᖅᑎᑦᑎᔭᕆᐊᖃᖅᑐᑦ ᐅᓐᓂᕐᓗᒃᓴᖅᑐᒧᑦ (ᐅᕝᕙᓘᓐᓃᑦ ᒪᓕᒐᕐᓂᐊᖅᑎᖓᓄᑦ) ᒐᕙᒪᒃᑯᑦ ᑎᒥᖁᑎᖓᑦ 

ᓴᖅᑭᑦᑎᔭᕆᐊᖃᕐᓂᐊᕐᓂᖓᓂᒃ ᑖᔅᓱᒪ ᐅᓐᓂᕐᓗᒃᓴᖅᑑᑉ ᑐᓴᒐᒃᓴᖁᑎᖏᓐᓂᒃ ᒪᓕᒐᕐᓂᐊᖅᑎᒧᑦ ᓯᓚᑖᓃᑦᑐᒧᑦ ᒐᕙᒪᒃᑯᑦ 

ᑭᐅᔪᓐᓇᖁᓪᓗᒋᑦ ᐃᖅᑲᖅᑐᐃᕕᒃᑰᖅᑎᑦᑎᔾᔪᑎᒋᒐᓱᐊᖅᑕᖓᓄᑦ; 

b) ᒐᕙᒪᒃᑯᑦ ᑎᒥᖁᑎᖓᑦ ᖃᐅᔨᒍᑎᒃ ᒪᓕᒐᕐᓂᐊᖅᑎᑖᕆᐊᖃᕐᓂᖓᓂᒃ ᒐᕙᒪᒃᑯᑦ ᓯᓚᑖᓂᑦ, ᑖᓐᓇ, ᑕᐃᒪᐃᓕᒃᐸᑦ, 

ᑐᓴᖅᑎᑕᐅᔭᕆᐊᖃᖅᑐᖅ ᐅᓐᓂᕐᓗᓴᐅᑎᓕᐅᓚᐅᖅᑐᖅ; 

c) ᓴᖅᑭᑦᑎᔭᕆᐊᖃᓕᕌᖓᑦ ᐃᒻᒥᒧᑦ ᑐᕌᖓᔪᓂᒃ ᐃᓅᓕᓴᖅᑕᐅᔾᔪᑎᓄᑦ ᑐᓴᒐᒃᓴᓂᒃ ᒪᓕᒐᕐᓂᐊᖅᑎᒧᑦ ᒐᕙᒪᒃᑯᑦ 

ᓯᓚᑖᓃᑦᑐᒧᑦ, ᑐᓴᒐᒃᓴᑦ ᑭᓯᐊᓂ ᐱᔭᕆᐊᖃᓪᓚᕆᒃᑐᑐᐊᑦ ᑐᓂᔭᐅᕙᒃᑐᑦ ᒪᓕᒐᕐᓂᐊᖅᑎᐅᑉ ᐊᑐᕐᓂᐊᕐᒪᒋᑦ 

ᐱᔨᑦᓯᕈᑎᒋᓗᓂᒋᑦ; 

d) ᒐᕙᒪᒃᑯᑦ ᑎᒥᖁᑎᖏᑦ ᓴᖅᑭᑦᑎᔪᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᑕᐃᒪᐃᑦᑐᖃᖅᑎᓪᓗᒍ ᑎᒍᒥᐊᖅᑎᐅᕗᑦ ᑲᒪᓂᕐᒥᒃ 

ᑖᒃᑯᐊ ᑐᓴᒐᒃᓴᐅᔪᑦ ᐊᓯᖏᓐᓄᑦ ᓴᖅᑭᑕᐅᖁᓇᒋᑦ ᐊᒻᒪ ᖃᕆᑕᐅᔭᒃᑯᑦ ᐱᓕᕆᔪᑦ ᐃᖅᑲᓇᐃᔭᖅᑎᒋᔭᒋᑦ 

ᒪᓕᒐᕐᓂᐊᖅᑎᐅᑉ ᐊᑦᑕᓇᔾᔭᐃᖅᓯᒪᑦᑎᐊᕐᓗᑎᒃ ᖃᕆᑕᐅᔭᖏᑦ ᐃᓵᖅᑕᐅᔾᔭᐃᒃᑯᑎᖃᑦᑎᐊᕐᓗᑎᒃ ᓴᖅᑭᑦᑎᓂᐊᖏᒻᒪᑕ 

ᐱᔮᖅᑯᒻᒥᐅᖏᑦᑑᒐᓗᐊᖅ. 

ᐱᔾᔪᑎᑕᖃᐃᓐᓇᐅᔭᕐᒪᑦ ᓴᖅᑭᑦᑐᓂᒃ ᐊᕐᕌᒍᑉ ᐃᓗᐊᓂ 

ᓇᓗᓇᐃᖅᓯᖃᑦᑕᖅᑐᑦ ᓇᒧᓐᖓᐅᓂᐊᕐᒪᖔᑕ 

ᐊᓯᔾᔨᖅᐸᓪᓕᐊᔪᑦ ᓄᓇᕗᒥᐅᑕᐅᔪᑦ 

ᐱᕕᒃᓴᖃᕐᓂᖅᓴᐅᖁᓪᓗᒋᑦ ᐆᒻᒪᕆᒃᑐᓂᒃ ᐅᓪᓗᒥᓯᐅᑎᓂᒃ 

ᐱᔪᓐᓇᐅᑎᖃᕐᓗᑎᒃ ᑎᒍᓯᔪᓐᓇᕐᓂᕐᒧᑦ 

ᑐᓴᒐᒃᓴᖁᑎᒋᔭᐅᔪᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ.  ᑕᒪᒃᑯᐊ ᐱᔾᔪᑎᐅᔪᑦ 

ᐅᖃᐅᑕᐅᒃᑲᓐᓂᖃᑦᑕᕐᓗᑎᒃ ᐊᕐᕌᒍᑕᒫᓐ 

ᑭᐅᔭᐅᑦᑎᐊᖅᓯᒪᖏᓐᓂᖏᓐᓄᑦ ᐊᒻᒪ ᐱᒻᒪᕆᐅᓪᓗᑎᒃ 

ᐱᐅᓯᕙᓪᓕᐊᑎᑕᐅᔭᕆᐊᖃᕐᓂᖏᑦ ᒐᕙᒪᒃᑯᑦ 

ᑭᐅᔪᓐᓇᑦᑎᐊᖁᓪᓗᒋᑦ. ᓯᕗᒧᑦ ᑕᑯᓐᓇᕐᓗᓂ, 

ᐊᑐᓕᖁᔭᓕᐅᖅᐳᖓ ᓄᓇᕗᑦ ᒐᕙᒪᒃᑯᖏᑦ ᐅᑯᓄᖓ 

ᐱᔾᔪᑎᐅᔪᓄᑦ ᑭᐅᖁᓪᓗᒋᑦ. 

1. ᓄᓇᓖᑦ ᐃᓚᐅᑎᑕᐅᓂᖏᑦ:  

ᑕᒪᓐᓇ ᐊᑯᓂᕈᓗᒃ ᐱᔪᒪᔭᓐᓄᑦ 

ᑎᑎᕋᖅᑕᐅᖃᓯᐅᔾᔭᐅᓯᒪᓕᖅᑐᖅ 

ᐅᓄᖅᑐᒻᒪᕆᐊᓗᖕᓄᑦ ᐊᕐᕌᒍᓄᑦ ᐊᒻᒪ 

ᖁᒡᓴᓪᓚᖕᓇᕐᓂᐊᖏᑦᑐᖅ ᑭᒃᑯᑐᐃᓐᓇᕐᓄᑦ 

ᓱᓕ ᑎᑎᕋᖃᓯᐅᑎᓯᒪᒐᒃᑭᑦ ᐊᕐᕌᒍᒋᔭᑦᑎᓐᓂ.  

ᑐᑭᓯᒪᑦᑎᐊᖅᑐᖓ ᑭᒡᓕᖃᕐᒪᑕ ᓄᓇᕗᒥ 

ᓄᓇᖠᑦ ᒐᕙᒪᖏᑦ ᑮᓇᐅᔭᑭᒃᓴᕐᓂᖏᓐᓄᑦ 

ᐱᓕᕆᔾᔪᑎᒃᓴᓂᒃ, ᖃᐅᔨᒪᔨᑕᕐᓂᒃ ᐊᒻᒪ ᐱᖁᑎᕐᔪᐊᖃᐅᓗᐊᖏᓐᓂᖏᓐᓄᑦ ᐱᓕᕆᕕᒃᓴᓂᒃ, 

ᑐᓂᔭᐅᕙᓪᓕᐊᑐᐃᓐᓇᓕᕋᒪ ᑐᒃᓯᕋᐅᑎᐅᔪᓂᒃ ᐃᓚᐅᑎᑕᐅᖁᔭᐅᓪᓗᑎᒃ ᓄᓇᓕᑦ ᒐᕙᒪᖏᑦ ᐊᒻᒪ ᑕᒪᑐᒧᖓ 

ᐱᓕᕆᓂᐅᔪᒥᒃ ᓯᕗᒧᐊᓗᐊᖅᓯᒪᔪᒥᒃ ᑕᑯᓯᒪᓇᖓ ᓄᓇᓕᑦ ᒐᕙᒪᒃᑯᖏᑦ ᑲᒪᔪᓐᓇᕆᐊᖃᕋᓗᐊᕐᒪᑕ 

ᑎᒍᓯᔪᒪᔪᖃᖅᑎᓪᓗᒍ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕈᓐᓇᕐᓗᑎᒃ ᑲᓐᖑᓇᖅᑐᓂᒃ.  ᐱᓕᕆᐊᖑᔪᑦ, ᐊᓪᓗᖅᑕᐅᔪᑦ 

ᒥᑭᒃᑲᓗᐊᖅᑎᓪᓗᒋᑦ, ᓅᑉᐸᓪᓕᐊᔭᕆᐊᖃᓕᕋᑦᑕ ᓄᓇᓕᑦ ᒐᕙᒪᖏᑦ ᐱᖃᑕᐅᖁᓪᓗᒋᑦ ᐱᖁᔭᕐᔪᐊᒧᑦ ᑎᒍᓯᓂᕐᒧᑦ 

ᑐᓴᒐᒃᓴᓂᒃ ᑎᑎᖅᑲᖁᑎᓂᒃ ᐱᔪᓐᓇᐅᑎᓄᑦ ᐊᒻᒪ ᑎᑎᖅᑲᖁᑎᓂᒃ ᓴᐳᒥᒡᓯᓂᕐᒧᑦ ᐱᓕᕆᐊᖃᕐᓂᕐᒥᒃ. 

 

2. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᒪᓕᒐᐃᑦ: 

ᓴᖅᑭᑦᑎᓂᐊᓕᖅᑐᖓ ᐊᑯᓂᐅᖏᑦᑐᖅ ᐱᑐᐃᓐᓇᐅᖏᑦᑐᓂᒃ ᐅᓂᒃᑳᓕᐊᓂᒃ ᐊᒃᑐᐊᓂᖃᖅᑐᓂᒃ ᑲᓐᖑᓇᖅᑐᑦ 

ᖃᐅᔨᓴᐃᓂᕆᓚᐅᖅᑕᓐᓄᑦ ᕿᑭᖅᑕᓂ ᐋᓐᓂᐊᕕᖕᒥᒃ. ᐊᑕᐅᓯᖅ ᐃᓚᖓᑦ ᓴᖅᑭᓚᐅᖅᑐᖅ ᖃᐅᔨᓴᐃᑎᓪᓗᒍ 

ᒪᓕᒐᖏᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᑉ ᓈᒻᒪᓗᐊᖏᒻᒪᑕ 

ᑕᑯᓐᓇᕐᓗᒍ ᓄᐊᑦᑎᖃᑦᑕᕐᓂᖏᑦ ᑎᑎᖅᑲᖁᑎᓂᒃ,  

ᐊᑐᖃᑦᑕᕐᓂᖏᓐᓄᑦ ᐊᒻᒪ ᓴᖅᑭᑦᑎᖃᑦᑕᕐᓂᖏᓐᓄᑦ ᐃᓗᐊᓂ ᐋᓐᓂᐊᖅᑐᓕᕆᓂᐅᑉ ᐃᖏᕐᕋᓂᖓᑕ.  ᑐᑭᓯᔪᖓ 

ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᓯᒪᓕᕐᒪᑕ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᒥᒃ, ᖃᐅᔨᒪᖏᒃᑲᓗᐊᖅᑐᖓ ᓯᕗᓪᓕᐅᑎᔭᐅᓯᒪᖕᒪᖔᑦ ᑕᒪᓐᓇ ᐱᓕᕆᕕᖕᒧᑦ.  

ᐱᖁᔭᒃᓴᖅ ᑎᑎᕋᖅᑕᐅᔭᕆᐊᖃᓕᕐᒪᑕ, ᓈᒻᒪᕐᒃᑐᒃᑯᑦ ᓴᐳᒻᒥᔭᐅᖁᓪᓗᒋᑦ ᑲᓐᖑᓇᖅᑐᖁᑎᒋᔭᐅᔪᑦ ᑎᑎᖅᑲᑦ 

ᐃᓅᓕᓴᖅᑕᐅᔾᔪᑎᓄᑦ ᑐᓴᒐᒃᓴᖁᑎᖏᔭᐅᔪᑦ, ᐊᒻᒪ ᐱᕕᖃᕈᓐᓇᖁᓪᓗᒋᑦ ᐊᑐᖅᑕᐅᔪᓐᓇᖁᓪᓗᒋᑦ ᐊᒻᒪ 

ᓴᖅᑭᑕᐅᔪᓐᓇᖁᓪᓗᒋᑦ ᐃᓅᓕᓴᐃᔾᔪᑎᓄᑦ ᑎᑎᖅᑲᖁᑎᒋᔭᐅᔪᑦ ᐃᓗᐊᓂ ᐋᓐᓂᐊᕕᐅᑉ ᒪᓕᒐᖃᕐᓗᑎᒃ 

ᐱᔨᑦᓯᕈᓐᓇᑦᑎᐊᕐᓂᐊᕐᒪᑕ ᐃᓅᓕᓴᐃᓗᑎᒃ ᐊᒻᒪ ᐱᕈᖃᖅᑎᑕᐅᔪᓐᓇᕐᓂᐊᕐᒪᑕ ᖃᕆᑕᐅᔭᑎᒍᑦ ᑎᑎᖅᑲᖁᑎᓂᒃ 

ᐊᑐᕈᓐᓇᕐᓗᑎᒃ ᐊᒻᒪ ᒥᐊᓂᖅᓯᓗᑎᒃ ᑎᑎᖅᑲᖁᑎᖏᓐᓂᒃ ᖃᕆᑕᐅᔭᑎᒍᑦ. 

 

3. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ: 

ᐊᕐᕌᖑᓂ ᐅᓄᖏᑦᑐᓂ ᐊᓂᒍᖅᑐᓂ ᐅᓄᖅᓯᕙᓪᓕᐊᑐᐃᓐᓇᖅᓯᒪᓕᕐᒪᑕ ᐅᓐᓂᕐᓗᒃᓴᖅᑐᑦ ᐱᔾᔪᑎᖃᖅᑐᑦ 

ᐊᔾᔨᒌᖏᑦᑐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᑕ ᑎᑎᕋᖅᓯᒪᓂᖏᓐᓄᑦ 

ᐃᓚᒋᔭᐅᖏᒻᒪᑕ ᐊᑖᒍᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᑕ. 

ᐃᓕᓐᓂᐊᕐᕕᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐊᑐᖃᑦᑕᕐᒪᑕ ᒐᕙᒪᒃᑯᑦ ᑮᓇᔭᖁᑎᖏᓐᓂᒃ 

ᖃᓄᑐᐃᓐᓇᖅ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᓴᒐᒃᓴᖁᑎᒋᔭᐅᔪᑦ, 

ᐊᔾᔨᖏᓪᖢᓂᒋᑦ ᐃᓱᒪᓯᓱᕈᑕᐅᔪᑦ ᑐᓴᒐᒃᓴᑦ, ᐅᓄᕐᓂᓯᓴᐅᔪᑦ 

ᑭᒃᑯᑐᐃᓐᓇᐃᑦ ᑎᒍᓯᒐᓱᐊᕐᓂᕐᒧᑦ ᑎᑎᖅᑲᓂᒃ 

ᑐᒃᓯᕋᐅᑎᓕᐅᖅᐸᖏᒻᒪᑕ ᓯᖁᒥᑦᑎᔪᖃᖅᑎᓪᓗᒍ 

ᐅᓐᓂᕐᒍᑎᓕᐅᓗᐊᖃᑦᑕᖏᒻᒪᑕ.  ᑭᓯᐊᓂᓕ ᐃᓚᐅᔪᐃᓐᓇᐅᕗᒍᑦ, 

ᐊᐃᑉᐸᕗᑦ, ᐱᓕᕆᖃᑎᕗᑦ, ᓴᓂᖠᖅᓯᑦᑎᐊᕗᑦ ᐊᒻᒪ ᕿᑐᕐᖓᕗᑦ - 

ᐱ;ᔨᑦᓯᓯᑕᐅᔪᐃᓐᓇᐅᒐᑦᑕ.  ᐃᒻᒥᒧᑦ ᑐᕋᖓᔪᑦ ᑐᓴᒐᒃᓴᖁᑎᑦ 

ᐃᓄᓕᓴᓯᑕᐅᔾᔪᑎᓄᑦ ᐊᒃᑐᐃᓐᓂᖃᕐᒪᑦ ᑭᓇᒃᑯᑐᐃᓐᓇᕐᓄᑦ 

ᓄᓇᖃᖅᑐᓄᑦ. ᐊᒻᒪ ᐊᓯᖏᓐᓂᒃ ᑲᓇᑕᐅᑉ 

ᐊᒡᒍᖅᒻᑐᖅᓯᒪᓂᖏᓐᓂᕐᒥᐅᑕ ᐊᒃᑐᖅᑕᐅᓯᒪᔪᐃᓐᓇᐅᖕᒪᑕ.   

ᓴᔅᑳᑦᓱᐊᓐᒥ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᔮᓐᓄᐊᕆ 31, 2013 ᐊᐱᖅᓱᖅᑕᐅᑎᓪᓗᒍ Courtney Mintenko-

ᒧᑦ ᐅᓂᒃᑲᐅᓯᖃᕐᖢᓂ ᐊᕐᕋᒍᓄᑦ ᖁᓕᓄᑦ ᐃᖅᑲᓇᐃᔭᖅᓯᒪᑎᓪᓗ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᓂ  

ᐱᔨᑦᓯᕈᑎᒋᓪᓗᒋᑦ ᐱᓕᕆᐊᑎᒍᑦ ᐊᒻᒪᓗ ᓄᐊᑦᑎᖃᑦᑕᕐᒪᑕ ᐅᓄᖅᑐᓂᒃ ᑐᓴᒐᒃᓴᓂᒃ ᐃᒻᒥᒧᑦ ᑐᕌᖓᔪᓂᒃ. ᑕᒪᒃᑯᐊ 

ᐅᓪᓗᒥᒧᑦ ᑎᑭᓪᓗᒍ ᑭᐅᔭᕆᐊᖃᖅᑐᑦ ᐱᔾᔪᑎᐅᔪᑦ ᑐᕌᐃᓐᓇᖅᑐᒃᑰᖏᑦᑑᒐᓗᐊᖅ ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔪᓐᓇᖁᓪᓗᒋᑦ ᑎᒍᓯᕐᓂᕐᒧᑦ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᐱᖃᓯᐅᑎᓕᕐᓗᓂ, ᑕᐃᒪᓐᓇ ᑐᑭᑲᑦᑎᐊᕐᓂᖅᓴᐅᖕᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᑲᒪᖃᑦᑕᕐᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᖁᑎᒋᔭᐅᔪᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᐱᓕᕆᐊᖃᕐᓂᕐᒥᒃ. 

 

ᑕᒪᓐᓇ ᓇᓗᓇᖏᑦᑐᖅ ᖃᐅᔨᒪᓐᖏᑐᐃᓐᓇᒧᑦ ᐃᓱᒫᓗᒍᑕᐅᖃᑦᑕᖏᑦᑐᑦ ᑕᒪᒃᑯᐊ ᐱᔾᔪᑕᐅᔪᑦ, ᑕᐃᒪᓐᓇ 

ᓇᓗᓇᕈᒻᓐᓃᓚᐅᕐᒪᑕ ᕿᒥᕐᕈᓇᒃᑕᐅᑎᓪᓗᒋᑦ ᐊᑐᓕᖁᔭᐊᓕᖅ 15-194 ᒪᓕᒡᓗᒍ ᖁᓛᓂ ᐅᖃᐅᑕᐅᓯᒪᔪᑦ. 

ᑕᒪᓐᓇᓗ ᐊᓯᔾᔨᕆᐊᖃᖅᑐᖅ ᑕᐃᒪᐃᓐᓂᐅᔪᖅ.  ᑐᑭᖃᑦᑎᐊᕐᒪᓐ ᐱᖃᓯᐅᔾᔭᐅᓕᖅᐸᑕ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖁᑎᒋᔭᐅᔪᑦ ᐃᓚᒋᔭᐅᑎᑕᐅᓕᕐᓗᑎᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᖁᔭᕐᔪᐊᖅᑎᒍᑦ ᑎᑎᕋᖅᑕᐅᓯᒪᓕᕐᓗᑎᒃ. 

 

4. ᕿᒥᕐᕈᓂᖅ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᒃ 

ᐅᖃᐅᓯᕆᔭᕇᖅᑲᐅᒐᒃᑯ ᐊᑯᓂ ᑕᒪᓐᓇ ᒪᑐᐃᖅᓯᔾᔪᑎᓐᓂ. ᖁᕕᐊᓇᖅᑐᖅ ᑕᑯᔭᕆᐊᖓ ᑲᑎᒪᔨᕋᓛᖏᓐᓂᒃ 

ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ ᑲᒪᔪᓂᒃ 

ᐃᔨᒋᓂᖅᓴᐅᓂᖏᓐᓄᑦ ᑭᓐᖒᒪᒡᓯᕐᓂᖏᓐᓂᒃ ᐃᓗᐃᑦᑑᓈᖅᓯᒪᔪᒃᑯᑦ ᕿᒥᕐᕈᔭᐅᔭᕆᐊᖃᓕᕐᓂᖏᓐᓂᒃ ᐱᖁᔭᕐᔪᐊᑦ 

ᐊᒻᒪ ᑎᓕᐅᕆᕗᖓ ᒐᕙᒪᒃᑯᓐᓂᒃ ᓇᓚᒎᖅᑐᒃᑯᑦ ᐱᓕᕆᐊᖃᖁᓪᓗᒋᑦ ᕿᒥᕐᕈᖃᑕᐅᓗᑎᒃ.  ᐅᖃᐅᓯᕆᖅᑲᐅᔭᕋ 

ᒪᓕᒡᓗᒍ, ᐊᑐᓕᖁᔭᓕᐊᓐᓂᒃ ᑎᑎᕋᕐᓂᐊᕐᒥᒐᒪ ᑕᒪᑐᒪ ᒥᒃᓵᓄᑦ ᑐᕌᖓᔪᒥᒃ ᐃᓱᐊᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᑕ 2016/2017 ᐊᒻᒪ ᖁᕕᐊᓱᒃᑐᖓ ᐃᑲᔪᕆᐊᒃᓴᖅ ᖃᓄᑐᐃᓐᓇᖅ ᐱᔭᕇᖅᓯᒐᓱᐊᖅᑎᓪᓗᒋᑦ ᒐᕙᒪᒃᑯᑦ 

ᕿᒥᕐᕈᓂᖏᓐᓂ ᐊᒻᒪ ᑎᑎᕋᕐᓂᖏᓐᓂᒃ ᐊᓯᔾᔨᕆᐊᖃᖅᑐᓂᒃ ᐱᖁᔭᕐᔪᐊᓄᑦ. 

 

5. ᓴᖅᑮᑦᑕᐅᑎᒋᖃᑦᑕᕐᓃᑦ: 

ᐅᓄᖅᑐᐃᖅᓱᕐᖢᓂ ᑮᓇᐅᔭᓂᒃ ᐊᑐᖏᓐᓂᖅᓴᐅᓐᓇᕐᒪᑦ ᓴᖅᑭᑦᑎᖃᑦᑕᕐᓗᓂ ᑐᓴᖅᑕᐅᔭᕆᐊᖃᖅᑐᓂᒃ 

ᓴᖅᑭᑲᐅᑎᒋᖃᑦᑕᕐᓗᒋᑦ. ᐆᒃᑑᑎᒋᓗᒍ, ᓱᕐᓗ ᒫᓐᓇᓵᖑᓚᐅᖅᑐᖅ ᒐᕙᒪᒃᑯᑦ ᑎᒥᖁᑎᖓᑦ ᑐᓂᔭᐅᓚᐅᕐᒪᑦ 

ᐊᔾᔨᖏᓐᓂᒃ ᑐᒃᓯᕋᐅᑎᑦ ᕼᐊᒪᓚᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ ᓈᓴᖅᑕᐅᔾᔪᑎᕕᓂᖏᓐᓂᒃ ᒪᓕᒐᖅᑎᒍᑦ 

ᑐᓂᔭᐅᔭᕆᐊᖃᖅᑐᑦ ᐱᓕᕆᕕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᒪᓕᒃᑕᐅᓗᑎᒃ ᕼᐊᒪᓚᒃᑯᑦ 

ᐱᖁᔭᕐᔪᐊᖏᑦ.  ᐱᖁᔭᕐᔪᐊᖅᑎᒍᑦ ᑖᒃᑯᐊ, ᒐᕙᒪᒃᑯᑦ ᑎᑎᖅᑲᖁᑎᖏᑦ ᑕᑯᒃᓴᐅᑎᑕᐅᖃᑦᑕᕆᐊᖃᖅᑐᑦ 

ᖃᕆᑕᐅᔭᒃᑯᑦ ᐃᑭᐊᖅᑭᕕᐊᒍᑦ ᑐᒃᓯᕋᐅᑎᓕᐅᖅᑐᖃᖃᑦᑕᕆᐊᖃᕐᓂᐊᖏᒻᒪᑦ ᑐᓴᒐᒃᓴᓂᒃ ᐱᔪᒪᓗᑎᒃ.  

ᐅᓄᖅᑐᒻᒪᕆᐅᔪᓂᒃ ᒐᕙᒪᒃᑯᑦ ᑎᑎᕋᖃᑦᑕᕐᒪᑕ. ᐃᓱᒪᑦᑎᐊᕐᓂᖅᓴᐅᓗᑎᒃ ᖃᓄᐃᑦᑐᑦ ᑎᑎᖅᑲᖁᑎᑦ 

ᓴᖅᑭᑕᐅᔪᓐᓇᕐᒪᖔᑕ ᐊᒻᒪᓗ ᖃᓄᖅ ᐱᐅᓂᖅᐹᒃᑯᑦ ᒐᕙᒪᒃᑯᑦ ᐱᓕᕆᔪᓐᓇᕐᒪᖔᑕ ᑕᒪᑐᒥᖓ, 

ᐱᖁᔭᕐᔪᐊᖃᕐᓗᑎᒃ, ᒪᓕᒐᖃᕐᓗᑎᒃ ᐊᒻᒪᓗ ᐊᑐᐊᒐᖃᕐᓗᑎᒃ ᑕᒪᑐᒧᖓ.  ᑕᐃᒪᓐᓇ ᐃᑲᔪᖅᓯᔪᓐᓇᕋᔭᖅᑐᖅ 

ᐃᓄᐃᓴᒡᓕᒋᐊᖅᑎᓪᓗᒋᑦ ᑐᒃᓯᕋᐅᑎᓕᐅᖅᑐᑦ ᐱᔪᒪᔪᑦ ᐱᔭᕐᓂᖏᑦᑐᓂᒃ ᑎᑎᖅᑲᓂᒃ ᑐᓴᒐᒃᓴᓂᒃ 

ᑐᒃᓯᕋᐅᑎᓕᐅᕐᖢᑎᒃ ᐊᒻᒪ ᐱᕕᒃᓴᖃᖅᑎᑕᐅᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᑲᓐᖑᓇᖅᑐᓂᒡᓗ ᓴᐳᒻᒥᒡᓯᕐᓂᕐᒧᑦ 

ᑐᑭᒧᐊᒃᑎᑦᑎᔨᐅᔪᑦ ᐃᔨᒋᓂᖅᓴᐅᖁᓪᓗᒋᑦ ᑐᒃᓯᕋᐅᑎᓕᐅᖅᑐᓄᑦ ᑕᒪᐅᖓᑐᐃᓐᓈᖏᓐᓂᖅᓴᐅᓂᐊᕐᒪᑕ 

ᐱᓕᕆᔭᕆᐊᖃᖅᑕᖏᑦ. 

 

6. ᐱᖁᔭᕐᒥᒃ ᓯᖁᒥᑦᑎᔪᖃᖅᑎᓪᓗᒍ ᑐᓴᖅᑎᑦᑎᓂᖅ: 

ᓄᓇᕗᑦ ᓯᕗᓪᓕᖅᐹᖑᓪᓗᓂ ᑲᓇᑕᒥ ᒐᕙᒪᐅᔪᓂ ᒪᓕᒐᓕᐅᓚᐅᖅᑐᑦ ᒐᕙᒪᒃᑯᑦ ᑎᒥᖁᑎᖏᑦ 

ᐅᓂᒃᑳᓕᐅᖃᑦᑕᖁᓪᓗᒋᑦ ᓯᖁᒥᑦᑎᔪᖃᖅᑐᕕᓂᐅᑎᓪᓗᒍ ᐱᖁᔭᕐᔪᐊᓂᒃ ᓴᖅᑭᑦᑎᓂᒃᑯᑦ ᑎᑎᖅᑲᓂᒃ, ᐅᕙᖓ 

ᑎᑎᕋᕐᕕᖓᓄᑦ ᐅᓂᒃᑳᓕᐅᕆᐊᖃᕐᖢᑎᒃ ᐅᖃᖅᓯᒪᓗᑎᒃ ᓯᖁᒥᑦᑎᔪᖃᓚᐅᕐᓂᖓᓂᒃ ᐊᑦᑕᕐᓇᓚᐅᕐᓂᖓᓂᒡᓗ 

ᑭᓇᒃᑯᑐᐃᓐᓇᕐᓄᑦ. ᓄᓇᕗᑦ ᓯᕗᓪᓕᖅᐹᖑᓪᓗᓂ ᑕᒪᑐᒧᖓ ᐱᖁᔭᕐᔪᐊᓕᓚᐅᖅᑐᑦ ᐅᐱᒋᔭᕆᐊᖃᖅᑕᕗᑦ. ᑕᐃᒪᓐᓇ 

ᐋᖅᑭᒋᐊᕈᑎᐅᔪᑦ ᐅᖃᐅᑕᐅᓕᖅᑐᑦ ᑲᓇᑕᒥ ᒐᕙᒪᐅᔪᓂ ᕿᒥᕐᕈᓪᓗᑎᒃ ᓇᖕᒥᓂᖅ ᐱᖁᔭᕐᔪᐊᖏᓐᓄᑦ.  

ᐃᓱᒫᓗᒍᑎᖃᖅᐳᖓ ᑭᓯᐊᓂ, ᑕᒪᒃᑯᐊ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᖃᐅᔨᒪᑦᑎᐊᖏᒻᒪᑕ 

ᐱᓕᕆᐊᒃᓴᓂᒃᑎᑕᐅᓯᒪᓂᖏᓐᓂᒃ ᐅᓂᒃᑳᓕᐅᖃᑦᑕᖁᓪᓗᒋᑦ ᓯᖁᒥᑦᑎᔪᖃᕐᓂᖓᓂᒃ. ᑐᓂᔭᐅᓯᒪᓕᕋᓗᐊᖅᑐᖓ 

ᐅᓄᖏᑦᑐᓂᒃ ᐅᓂᒃᑳᓂᒃ ᓯᖁᒥᑦᑎᔪᖃᕐᓂᖓᓂᒃ ᐊᑖᒍᑦ ᑖᒃᑯᐊ ᓈᓴᐅᑎᖓᑕ, ᓂᕆᐅᓚᐅᕋᓗᐊᖅᑐᖓ 

ᐅᓄᕐᓂᖅᓴᐅᓂᐊᖅᑐᒋᓪᓗᒋᑦ. ᑭᓯᐊᓂᓕ ᐱᓕᕆᐊᒃᓴᖃᓪᓚᖕᓇᕐᒪᑦ, ᐱᑦᑎᐊᖏᑦᑐᕕᓂᐅᔪᖃᖅᑎᓪᓗᒍ, ᐊᒻᒪ 

ᑐᓴᒐᒃᓴᑦ ᐃᓛᓐᓂᒃᑯᑦ ᐊᓯᐅᔨᔭᐅᖃᑦᑕᕐᒪᑕ ᐊᒻᒪ ᐱᔭᕆᐊᖃᖏᑦᑐᓄᑦ ᑎᒍᔭᐅᕙᒡᖢᑎᒃ. ᐊᑐᖏᑦᑎᐊᕐᖢᑎᒃ 

ᐃᖅᑲᓇᐃᔭᖅᑎᐅᔪᑦ ᑲᒪᒋᔭᖃᖃᑦᑕᖅᑐᑦ ᐃᒻᒥᒧᑦ ᑐᕌᖓᔪᓂᒃ ᑎᑎᖅᑲᓂᒃ ᐃᓕᓐᓂᐊᖅᑎᑕᐅᓯᒪᔭᕆᐊᖃᖅᑐᑦ 

ᐃᓕᓴᖅᓯᓂᕐᒥᒃ ᓯᖁᒥᑦᑎᔪᖃᖅᑎᓪᓗᒍ ᑲᓐᖑᓇᖅᑐᓂᒃ ᐊᒻᒪ ᐃᓕᓐᓂᐊᖅᑎᑕᐅᓗᑎᒃ ᖃᓄᐃᓕᐅᕆᐊᖃᕐᒪᖔᑕ.  

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᑕᒪᑐᒧᖓ. 

"ᐅᓇ ᖃᕋᓴᐅᔭᕐᒧᑦ ᑲᐃᒻᒥᒑᖅ ᐃᓗᓕᖃᕐᒪᑦ ᐊᒥᓱᓂᒃ 

ᐃᒻᒥᒧᑦ ᑐᕌᖓᔪᓂᒃ ᑲᓐᖑᓇᖅᑐᓂᒃ  ᐱᔾᔪᑎᖃᖅᑐᓂᒃ 

ᑎᑎᖅᑲᓂᒃ ᐸᖅᑭᑦᑎᐊᕐᓂᐊᖅᐸᓐ!" 



2015-2016   ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

 

Page 23 

 

 

7. ᓯᕗᒧᑦ ᐸᕐᓇᓐᓂᖅ:  

ᐅᓪᓗᓕᒫᕐᒧᑦ ᐱᓕᕆᓂᐊᕐᓗᖓ ᓄᒃᑎᓚᐅᕋᓗᐊᖅᑎᓪᓗᒍ ᐃᖅᑲᓇᐃᔮᖓ ᑐᓴᒐᒃᓴᓕᕆᕐᓂᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᑎᑎᕋᕐᕕᖕᒥ ᐱᔭᒃᓴᑦ ᐅᓄᖅᓯᕙᓪᓕᐊᕗᑦ ᓱᓕ.  ᐱᒻᒪᕆᐅᕗᖅ 

ᐸᕐᓇᐅᑎᓕᐅᕆᐊᒃᓴᖅ ᑖᓐᓇ ᐃᖅᑲᓇᐃᔮᖅ ᑎᑎᕋᕐᕕᖃᑦᑎᐊᕐᓗᓂ ᐊᒻᒪ ᐃᖅᑲᓇᐃᔭᖅᑎᖃᑦᑎᐊᕐᓗᓂ, 

ᓄᓇᕗᒥᐅᑕᐅᓗᓂ ᐃᓱᓕᑉᐸᑦ ᑲᒥᓴᓇᐅᓂᓐᓄᑦ ᐱᕕᒃᓴᖁᑎᒐ ᐅᐱᕐᖔᖓᓂ 2020-ᒥ.  ᐊᑯᓐᓂᐊᓂ ᒫᓐᓇᒥᑦ, 

ᓂᕆᐅᒍᒪᓪᓗᖓ ᓄᑖᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖃᓕᖁᓪᓗᒋᑦ ᐊᒻᒪ ᓄᓇᓕᑦ 

ᒐᕙᒪᖏᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᑦ ᐱᖃᑎᓯᐅᔾᔭᐅᓕᖁᓪᓗᒋᑦ ᒐᕙᒪᒃᑯᑦ ᑎᒥᖁᑎᖏᑕ 

ᑎᑎᕋᖅᓯᒪᓂᖏᓐᓄᑦ. 

ᑕᐃᒪᓐᓇ ᐊᒃᓱᑲᓪᓚᒃ ᐱᓕᕆᐊᒃᓴᖏᓐᓄᑦ ᐃᓚᓯᓂᐊᖅᑐᖅ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᑎᑎᕋᕐᕕᖓᑕ. ᑕᐃᒪᐃᒻᒪᑦ ᑎᓕᐅᕆᕗᖓ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᖃᓯᐅᔾᔨᖁᓪᓗᒋᑦ ᐊᑐᕈᒫᖅᑕᖏᑕ 

ᐃᓗᐊᓂ ᐊᒻᒪ ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓕᐅᕐᓗᑎᒃ ᐊᑐᖅᑕᐅᓂᐊᖅᑐᓂᒃ 2019/2020 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. 

 

ᐅᐱᒍᓱᒡᖢᓂ ᑐᓂᓯᔪᖅ: 

 

ᐃᓚᐃᓐ ᑮᓇᓐ ᐱᐊᒃᔅ 

ᓄᓇᕗᒥ ᑐᓴᒐᒃᓴᓕᕆᕐᓂᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ. 


